
  መበል 33 ዓመት ቁ. 31                          ዓርቢ 6 ጥቅምቲ 2023 		        	        ገጻት 8 ዋጋ 2.00 ናቕፋ

ገጽ  3 ገጽ  3 ገጽ  4ገጽ  4 ገጽ  5ገጽ  5ገጽ  2ገጽ  2

ዊትኮምብ ኤል ጁድሰንዊትኮምብ ኤል ጁድሰን

ገጽ  7ገጽ  7

ንጭዋዳ ዘልምስን ንመሓውር ንጭዋዳ ዘልምስን ንመሓውር 
ዘንቀጥቅጥን ሕማም - ፓርኪንሶን ዘንቀጥቅጥን ሕማም - ፓርኪንሶን 

(Parkinsonism)(Parkinsonism)

ስዉር ኲናት፡ ካብ ሰፍኣ ስዉር ኲናት፡ ካብ ሰፍኣ 
ክሳብ ከበሳ-ጭዋክሳብ ከበሳ-ጭዋ

ምብኣስን ምትዕራቕንምብኣስን ምትዕራቕን

ገስጋስ 5 ዓመት እንታይ ምመሰለ?
ቅድሚ ሓሙሽተ ዓመት፡ ኣብ ወርሓት መስከረምን ጥቅምቲን 2018፡ ዶብ 

ኤርትራን ኢትዮጵያን ድሕሪ 20 ዓመታት ኩነተ-ተጻብኦ ዳግም ተኸፊቱ፡ ህዝቢ 
ክልቲአን ሃገራት ብኣዝዩ ሕጉስ መንፈስ ዝተራኸበሉ፡ ቁጠባዊን ንግዳዊን ንጥፈታት 
ህይወት ክዘርእ ዝጀመረሉ፡ ምስ ወደባት ዘራኽብ መስመራት መጓዓዝያ ንምሕዳስ 
ላዕልን ታሕትን ዝበሃለሉ ዝነበረ ትስፉው እዋን’ዩ ነይሩ። እቲ ሃዋህው ብኡ ቀጺሉ 
እንተዝነብር፡ ገስጋስ ሓሙሽተ ዓመት፡ እንታይ ኮን ምመሰለ? 
    እቲ ጅማሮ ንደለይቲ ሰላምን ዕብየትን ዓቢ ብስራት’ዩ ነይሩ፣ የግዳስ 

ምስናይ ስክፍታኡ። ምኽንያቱ ህዝብታት ኤርትራን ኢትዮጵያን እናኣናቘትካ 
ቅልውላው ምምሕዳር ዝልማዶም ሓይልታት ዕብለላ፡ እቲ ዝተረኽበ ሰላም ስለ 
ዘይማእምኦም፡ ምዕልባጦም ርኡይ’ዩ ነይሩ። ፍሉይ ልኡኽ ሕብረት ኤውሮጳ ኣብ 
ቀርኒ ኣፍሪቃ ዝነበረ ኣለክሳንደር ሮንዶስ፡ “ናይ ወያነ ወተሃደራዊ ዓቕሚ ተመሊሱ፡ 
ኣብ ኢትዮጵያ መሰጋገሪ መንግስቲ ክሳብ ዘይቆመ፡ ኤርትራ፡ ኢትዮጵያን ሶማልን 
ፈጢሮሞ ዘለዉ ኪዳን ደልዲሉ፡ ንምብራቓዊ ገማግም ቀርኒ ኣፍሪቃ ክቆጻጸሮ 
ተኽእሎ ኣሎ”  ክብል ሻቕሎቶም ምድርጉሑ ኩሉ ዝዝክሮ’ዩ። በዚ ድማ፡ ነቶም 
ብቑጥዐ ህዝቢ ኢትዮጵያ ካብ ስልጣን ምግላፎም ዝዓርዓሮም ነዳያት ብምርስሳን፡ 
መንኰርኰር ታሪኽ ንድሕሪት ናይ ምምላስ ተንኰል ብተብተብ ክጥጃእ ጀሚሩ።
   እቲ ጥጅእ ስውር ኣይነበረን። ስግኣት እናሃለወ ግና፡ ዶባት እንተተኸፊቱ፡ ህዝቢ 

ምስ ህዝቢ እንተተራኺቡ፡ ሓድሕዳዊ ምትእምማን ኣብ ምዕዛዝ ናቱ ግደ ክጻወት 
ይኽእል’ዩ ብዝብል ተስፋ፡ ዝተወረ ልኡላዊ መሬት ኤርትራ’ኳ ገና ከይተመልሰ፡ 
ኣብ ህዝቢ ኤርትራ ዝተፈጸመ ግፍዒን በደልን ይቕሬታን ካሕሳን ከይተሓተተሉ፡ 
ተበግሶ ሰላም ምድልዳል ቀዳምነት ተዋሂቡዎ። መርኣያ ሰናይ ድሌት ህዝቢን 
መንግስቲን ኤርትራ ንሰላማዊ ጉርብትናን ምሕዝነትን ድማ’ዩ ነይሩ። ከም 
ኣካል ናይዚ ተበግሶ’ዚ፡ ዶብ ኦምሓጀር-ሑመራ ኣብ ዝተኸፍተሉ ጽንብል፡ ክቡር 
ፕረዚደንት ኢሳይያስ ኣፈወርቂ፡ ነቲ ናይ ምንቛት ጥጅእ ብምኽሻሕ፡ “ንምንታይ 
ኢኹም ንኲናት ትዳለዉ ዘለኹም? ኲናት ኣየድልየኩምን’ዩ” ዝብል መልእኽቲ 
ብምትሕልላፍ፡ መራሕቲ ወያነ ንውዲት ሓይልታት ዕብለላ ክነቕሕሉን ልቦና 
ከዕብዩን ምዒዱ ነይሩ። 
   ኩሉ ከምዝዝክሮ፡ ከም መራሕቲ ወያነ ገይሩ ንሰላም ዝተለመነ የለን። 

“ኲናት ባህላዊ ጸወታና’ዩ” እናበሉ ንዕንደራ ኣብ ዝሸባሸብሉ ዝነበሩ እዋን፡ ንህዝቢ 
ኢትዮጵያ ዝወከሉ፡ መራሕቲ ሃይማኖት፡ ዓበይቲ ዓዲ፡ ህቡባት ሰባት ናብ መቐለ 
ብምኻድ፡ ብፍላይ ኣደታት ተንበርኪኸን ዝርንዛሕ እናነብዓ ንሰላም ምምሕጻነን 
ዘይሃስስ ዝኽሪ’ዩ። እንተኾነ “ውግእ ንመልኮ ሞያ’ዩ፡ ነቶም ዝለኣኹኹም ሰላም 
ክገብሩ ለምንዎም” ዝዓይነቱ ብድዐ’ዩ ተመሊሱሎም።
    ቀዳማይ ዕንደራ ድሕሪ ምቚልዑ፡ ኣብ ሰነ 2021 መንግስቲ ኢትዮጵያ፡ 

ሰራዊቱ ካብ ትግራይ ምስሓቡ ይዝከር። እዚ ስጉምቲ’ዚ ግን ከም ድኻም’ዩ 
ተራእዩ። “በሎ ከፊእዎ እንተሎ” እናተባህለ ድማ ብተብተብ ዝሰልጠኑ ኣማኢት 
ኣሽሓት ቆልዑን መንእሰያትን ህዝቢን ኣኽቲትካ፡ ክሳብ ሰሜን ሽዋ ተበጺሑ። 
“ሰላማዊ ዘተ ዝበሃል የለን፣ ኲናት ተወዲኡ’ዩ፣ ምስ መን ክንዛተ!” ዝብል ናይ ሽዑ 
ብድዐ ዝርሳዕ ኣይኮነን።
    ካልኣይ ዕንደራ መግትኢ ምስተገብረሉ እውን፡ ፈደራል ሰራዊት ናብ 

ትግራይ ከይኣቱ’ዩ ተወሲኑ። ሰብኣዊ ረድኤት ንምብጻሕ ከኣ፡ በይናዊ ስጉምቲ 
ምቁራጽ ተዂሲ ተወሲዱ። እዚ ዕድል’ዚ እውን ኣብ ክንዲ ንሰላም ን3ይ ዕንደራ 
መዳለዊ’ዮም ተጠቒሞምሉ። ኣሸቀልቲ፡ ንኲናት ዝኸውን ዝኣክል መግቢ ረድኤትን 
ዕጥቂን ምስ ጓረቱ ከኣ፡ እቲ ግብኣተ መሬት ዘቀላጠፈ ሳልሳይ ዕንደራ ተወሊዑ። 
እዚ ኩሉ ናይ ሰላም ዕድላት ብትዕቢት ነጺግካ “ኣራት ኪሎ እንተዘይሓዝና፡ 
ኣስመራ እንተዘይኣተና” እናተባህለ ብመቕዘፍቲን መሪር ስቓይን ህዝቢ ትግራይ 
ዝተኻየደ ናይ መወዳእታ ዕንደራ ድማ፡ ኣማኢት ኣሽሓት መንእሰያት ድሕሪ 
ምልካሙ፡ ብውዕል ዕጥቂ ምፍታሕ ተኣዲቡ። 
   ሎሚ፡ ህዝቢ ኢትዮጵያ ዋጋ ናይዚ ከንቱ ዕንደራ’ዚ ኣብ ዘስተንትነሉ እዋን፡ 

እዚ መሪር ተሞኩሮ’ዚ፡ ንሰላማዊ ምንብባር መሰረት ዝኸውን ልቦና፡ ዘላቒ ሰላምን 
ርግኣትን ንምምጻእ ዘገልግል ስትራተጂያዊ ሓሳብ ዘመንጩ ሰፊሕ ኣእምሮ ክፍጠር 
ትጽቢት ዝግበረሉ’ዩ። ወሪዱ ዘሎ ኣደራዕን ከቢድን ዘይግባእን ክሳራን፡ ድሕሪ-
ደጊም ትምህርቲ እንተተቐሲምዎ፡ ነቲ እምብዛ ዘሕዝን ክሳራን ምረትን ዝድብስ 
ሰላምን ዕብየትን ኣብ ምምጻእ ኣበርክቶ ክህልዎ’ዩ። 

                       ቦርድ ክፍሊ ጋዜጣቦርድ ክፍሊ ጋዜጣ

ደ/ቀ/ባሕሪ - ሰራሕተኛታት ትካላት ታሪኻዊ ቦታታት ይበጽሑ
ክፍሊ ቱሪዝም ዞባ ደ/ቀ/ባሕሪ፡ 

ብምኽንያት ኣህጉራዊ መዓልቲ 
ቱሪዝም፡ ካብ 27 መስከረም ጀሚሩ - 
120 ሰራሕተኛታት ዝተፈላለያ ትካላት 
መንግስቲ ዝተሳተፍዎ፡ ናብ ታሪኻዊ 
ቦታታት ዑደት ወዲቡ።
እቲ ናብ ንኡስ ዞባ ደቡብ ደንካልያ 

- ምምሕዳር ከባቢ ራሓይታ ዝተኻየደ፡ 
ታሪኻዊ ቦታታትን ቱሪዝማዊ ኣገዳስነት 
ዘለዎም ስፍራታትን ናይ ምብጻሕ 
ዑደት፡ ኣካል ናይ’ቲ ዘቤታዊ ቱሪዝም 

“ሳሊባ ኣብ ስዕረት ኣርሰናል “ሳሊባ ኣብ ስዕረት ኣርሰናል 
ተሓታቲ’ዩ” ተሓታቲ’ዩ” ኦንሪኦንሪ

ኣህጉራዊ መዓልቲ መማህራን ብዝተፈላለየ መሰናድኦ ተዘኪራ

ኣህጉራዊ መዓልቲ መምህራን - ‘5 
ጥቅምቲ’፡ “ኣብ ዓለም ተኸሲቱ ዘሎ 
ሕጽረት መማህራን ንምፍታሕ ንጽዓር” 
ብዝብል ቴማ፡ ነታ ዕለት ብዘንጸባርቕ 
መሰናድኦታት ተዘኪራ።
ኣብ’ቲ ስነ-ስርዓት፡ ወኪል ሚኒስተር 

ትምህርቲ ኣቶ ጴጥሮስ ሃይለማርያም፡ 
መንግስቲ ኤርትራ - መሰረታዊ 
ትምህርቲ መሰልን ግዴታን ናይ ነፍሲ-

ንምምዕባል ዝትግበር ዘሎ መደብ ምዃኑ 
ተሓቢሩ።
ኣብ’ቲ ክፍሊ ሓላፊ ጨንፈር ፍቓድ 

ስራሕን ምቁጽጻርን ኣቶ ግርማይ 
መስፍን፡ ዘቤታዊ ቱሪዝም - ዜጋታት 
ሃገሮም ብሓፈሻ ከባቢኦም ድማ ብፍላይ 
ክፈልጡ በቲ ሓደ፣ ሓቚፍዎ ዘሎ 
ጸጋታትን ዘለዎ ጽባቐን ከስተማቕሩ ከኣ 
በቲ ኻልእ፡ ሓጋዚ ምዃኑ ኣረዲኡ።
ኣቶ ግርማይ፡ ኣብ ራሕይታ ዘሎ 

ሃብታም ባህላዊ ስልጣኔን ኣብ’ቲ ከባቢ 

ዝርከብ ቅርሲታትን፡ ከምኡ’ውን ልዑል 
ጂኦ-ፖለቲካውን ቁጠባውን ኣገዳስነት 
ዘለዎ ራስ ዱሜራ ብምብጻሕ ዝፈለመ 
ዑደት፡ ናብ ደሴታትን ገማግም ባሕርን 
ከምዝቐጸለ ሓቢሩ።
ሱልጣን ራሓይታ ዓብዱልቃድር 

ዳዉድ፡ ናብ ታሪኻዊ ቦታታት 
ብምብጻሕ ዝቕሰም ፍልጠት ቀሊል 
ስለዘይኮነ፡ ተመሳሳሊ ዑደት ክውደብን 
መንእሰያት ኣብ ምዕቃብ ቅርሲታት 
ተራኦም ከዕዝዙን ኣዘኻኺሩ።

ወከፍ ዜጋ ምዃኑ ብምእማን፡ ኣብ’ቲ 
ጽላት ዝገብሮ ዘሎ ገዚፍ ወፍሪ፡ ብደገፍ 
ሕብረተሰብን መማህራንን ኣብ ባይታ 
እወታዊ ለውጢ የመዝግብ ከምዘሎ 
ሓቢሩ።
ኣቦ-መንበር ማሕበር መማህራን 

ኤርትራ መምህር ስምኦን መሓሪ 
ብወገኑ፡ ዋሕዲ መማህራን ንምፍታሕ 
መንግስቲ ዕቱብ ጻዕሪ የካይድ ከምዘሎ 

ድሕሪ ምሕባር፡ መማህራን ንዘለዎም 
ፍልጠትን ክእለትን ብቐጻሊ ትምህርቲ 
ክድርዕዎ ኣተሓሳሲቡ። 
ንቐጻሊ ለውጢ - ሞያኦም ብዘሰክሞም 

ሓላፍነት ከይተሓለሉ ክጽዕቱን፡ ጥጡሕ 
ባይታ ክፍጠረሎምን እውን ኣዘኻኺሩ።
በቲ ኣጋጣሚ፡ ንሞያ ምምህርና 

ዘንጸባርቕ ሰሚናር ከምኡ’ውን ባህላዊ 
ትሕዝቶ ቀሪቡ።

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
  ብርሃነ ምሕረትኣብ

ቍ.ስ 116266 / 201820(2220)

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቍ.ስ 201820 (2214) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.200454-07121322

ምልክታ 
ቍ.ስ. 125013 - ቍ.ሳ.ጶ. 1284

 ቤተልሄም ታደሰ
ፍርቱና ኤፍሬም

ለይ-ኣውት
ትንሱእ ፍስሃየ
ሳምራዊት ሃብተ

ቅሳነት ተወልደ

ንጭዋዳ ዘልምስን ንመሓውር ዘንቀጥቅጥን ሕማም - ፓርኪንሶን (Parkinsonism)ሕማም ‘ፓርኪንሶን’ (Parkinsoni-
ism) ብመትናዊ ምዝንባዕ ዝኽሰት 
ዓይነት ሕማም እዩ። እቲ ሕማም ኣብ’ቲ 
ፈለማኡ ዘርእዮ ምልክት - ጸገም ኣብ 
ምንቅስቓስ እዩ። 
ብዝተወሃሃደ ምንቅስቓስ ጭዋዳ 

ተማእዚንና ብዘይ ጸገም ክንንቀሳቐስ 
እንኽእል፡ ብሳላ ‘ዶፓሚነ’ (dopamine) 
ዝተባህለ ኣብ ሓንጎል ዝርከብ ሳብስታንስ 
እዩ። እዚ ሳብስታንስ’ዚ፡ ‘ሳብስታንሽያ 
ኒግራ’ (substantia nigra) ኣብ ዝተባህለ 
ክፍሊ ሓንጎል እዩ ዝፈሪ። 
ዋህዮታት ‘ሳብስታንሽያ ኒግራ’ 

ብብዝሒ ክሞቱ ምስ ዝጅምሩ እምበኣር፡ 
ሕማም ‘ፓርኪንሶን’ የጥቅዓና። እዚ 
ኩነታት’ዚ ከጋጥም እንከሎ፡ ዓቐን 
‘ዶፓሚነ’ ሳብስታንስ ክውሕድ 
ይጅምር። እቲ ዓቐን ናይ ‘ዶፖሚነ’ ናብ 
60 ክሳብ 80 ሚእታዊት ምስ ዝጎድል፡ 
ምልክታት ሕማም ‘ፓርኪንሶን’ ክንዕዘብ 
ንጅምር። 

ምልክታት ሕማም ‘ፓርኪንሶን’
ሕማም ‘ፓርኪንሶን’ ምሉእ ብምሉእ 

ክገሃድ ቅድሚ ምጅማሩ፡ ቅድሚ ገለ 
ዓመታት ምልክታቱ ክርአ ይጅምር 
እዩ። እቶም ቀልጢፎም ክረኣዩ ዝኽእሉ 
ምልክታት፦
  ናይ ምሽታት ክእለት ምጉዳል (ano-

osmia)፡
  መንፋሕቲ ከብዲ (constipation)፡
  ንእሽቶን ዝተጨቓጨቐን ናይ ኢድ 

ጽሕፈት፡
  ምቕያር ድምጺ፡
  ምጒባጥ ቊመና፡

እቲ ሕማም እናበኣሰ ብዝኸደ ክረኣዩ 
ዝኽእሉ ኣርባዕተ ዓበይቲ ምልክታት፦
  ምንቅጥቃጥ - ብፍላይ መሓውር 

(ዋላ’ውን ኣብ ግዜ ዕረፍቲ)፡
  ቀስ ኢልካ ምጎዓዝ፡
  ምድራቕ ኣእዳው፡ ኣእጋርን ዓንዲ 

ሕቖን፡
  ጸገም ምሕላው ሚዛን ሰብነትን 

ድንክልክል ምባልን፡
እቶም ኣብ ካልኣይ ደረጃ ዝስርዑ 

ምልክታት ሕማም ‘ፓርኪንሰን’፦
= ናይ ገጽ ስምዒት ከተርኢ 

ዘይምኽእል፡
= እናተንቀሳቐስካ ሃንደበት ምሕንጋድ፡
= ምዕባስ ወይ ትሑት ድምጺ፡
= ኣዒንቲ ብግቡእ ሰም-ሰም ዘይምባል፡
= ኣብ እትንቀሳቐሰሉ እዋን ድፍእ-

ድሕእ ምባል፡ ከምኡ’ውን ብግቡእ 
ኣእዳው ዘይምንቅስቓስ፡

ሕማም ‘ፓርኪንሶን’ ቀልጢፍካ 
ብግቡእ ክትፍውሶ ምስ ዘይትኽእል፦
  ንሕማም ‘ሜሎኒማ’ (melanoma) - 

መንሽሮ ቆርበት፡
  ንሕማም ስእነት ድቃስ፡
  ንቃዝኖት፡ ፍርሒ፡ ስኪዞፍረንያ፡ 

ከምኡ’ውን ንዝተፈለለዩ ካልኦት 
ሕማማት ኣእምሮ የቃልዕ። 

ጠንቂ ሕማም ‘ፓርኪንሶን’
ጠንቂ ሕማም ‘ፓርኪንሶን’ 

ብልክዕ ዝፍለጥ ኣይኮነን። እንተኾነ፡ 
ተወርሶኣውን ኣከባብያውን ጠንቂ እዩ 
ዘለዎ። ገለ ተመራመርቲ ብቫይረስ 
ተደጋጋሚ ተጠቒዕካ ምጽናሕ፡ ንሕማም 
‘ፓርኪንሶን’ ከም ዘጋድዶ ይኣምኑ። 
ኣብ ሓንጎል ትሑት ዓቐን ‘ዶፓሚነ’ 

ዝተባህለ ሳብስታንስ ምህላው ቀንዲ 
ጠንቂ ሕማም ‘ፓርኪንሶን’ እዩ። ኣብ 

ሓንጎል ሕማም ‘ፓርኪንሶን’ ዘለዎም 
ሰባት ዘይምዕሩይ ፕሮቲናዊ ውህደት 
ከም ዘሎ ተመራመርቲ ከረጋግጽዎ 
ክኢሎም’ውን ኣለዉ። 
እምበኣር፡ ጠንቂ ሕማም ‘ፓርኪንሶን’ 

ንጹርኳ እንተዘይኮነ፡ ገለ ሰባት ግና ግዳይ 
ናይቲ ሕማም ክኾኑ ዘለዎም ተኽእሎ 
ስፍሕ ዝበለ እዩ። 
= ጾታ፦ ደቂ-ተባዕትዮ ካብ ደቂ-

ኣንትዮ ንላዕሊ ልዕሊ ሓደን ፍርቅን ሳዕ 
ብሕማም ‘ፓርኪንሶን’ ይጥቅዑ።
= ዓሌት፦ ብመሰረት ‘ትራስት ሶርስ’ 

ዝተባህለ ትካል መጽናዕቲ፡ ሕማም 
‘ፓርኪንሶን’፡ ካብ ጸለምትን ህዝብታት 
ኤስያን ንጸዓዱ ዝያዳ የጥቅዕ። 
ጂኦግራፊያዊ ኣቀማምጣ፡ ነቲ ሕማም 
ካብ ዘጋድዱ ጠንቅታት ሓደ እዩ። 
= ዕድመ፦ ሕማም ‘ፓርኪንሶን’ 

ብዙሕ ግዜ ካብ 50 ክሳብ 60 ዓመት 
ኣብ ዝዕድሚኦም ሰባት ይርአ። ትሕቲ 
40 ዓመት ዕድመ እንከለዉ ብሕማም 
‘ፓርኪንሶን’ ከም ዝተጠቕዑ ዝቐርቡ 
ጥርዓናት ኣስታት 4 ሚእታዊት እዩ። 
= ተወርሶ - ሕማም ‘ፓርኪንሶን’ ካብ 

ዘለዎ ቤተሰብ ዝውለድ፡ በቲ ሕማም 
ክጥቃዕ ዘለዎ ተኽእሎ ዝለዓለ እዩ። 
= ምምራዝ - ንገለ ዓይነት በከልቲ 

ከሚካላት ዝተቓልዐ ሰብ ንሕማም 
‘ፓርኪንሶን’ ተኣፋፊ እዩ። 
= መጉዳእቲ ርእሲ - ኣቐዲሙ ኣብ 

ርእሱ መጒዳእቲ ኣጋጢምዎ ዝፈልጥ 
ሰብ፡ ብሕማም ‘ፓርኪንሶን’ ክጥቃዕ 
ልዑል ተኽእሎ ኣለዎ። 

ፍወሳፍወሳ
ሕማም ‘ፓርኪንሶን’ ንምፍዋስ ውሁድ 

ዝኾነ ጻዕሪ ክትገብር ይግባእ። 
= ናይ ኣነባብራ ለውጢ፡
= ግቡእ ዝኾነ መርመራን ፍወሳን፡
= ንምንቅስቓስ ጭዋዳን መትንን 

ዝሕግዝ ፍወሳ (therapies). . . ወዘተ።
እኹል ዕረፍቲ ምርካብ፡ ናይ ኣመጋግባ 

ቆላሕታ ከምኡ’ውን ቀጻሊ ፍዂስ ዝበለ 
ምውስዋስ ኣካላት ምክያድ ኣገደስቲ 
እዮም። ናይ ዘረባ ልምምድ፡ ናይ 
ምንቅስቓስ መሓውር ልምምድ፡ ፍሉይ 
ዕዮ ብምዕያይ ዝካየድ ሞያዊ ፍወሳ፡ 

ምስ ሰባት ክትረዳዳእን ነብስኻ ክትኣልን 
ንዘለካ ጸገማት ኣብ ምምሕያሽ ሓጋዚ 
እዩ። 
መድሃኒትመድሃኒት
ሕማም ‘ፓርኪንሶን’ ንምፍዋስ ሓያሎ 

መድሃኒታት ኣለዉ - ‘ሌቮዶፓ’ (Lev-
vodopa)፡ ‘ዶፓሚነ ኣጎኒስት’ (Dop-
pamine agonists)፡ ‘ኣንቲኮሊነርጂክ’ 
(Anticholinergics). . . ወዘተ። እዞም 
መድሃኒት እዚኣቶም ግቡእ መርመራ 
ድሕሪ ምክያድ፡ ከከም ኣድላይነቶም 
ብትእዛዝ ናይ ሓኪም ጥራይ እዮም 
ክውሰዱ ዘለዎም። 

ደረጃታት ሕማም ‘ፓርኪንሶን’
ሕማም ፓርኪንሶን ብዘርእዮ 

ምልክታት፡ ምስ ግዜ በብደረጅኡ 
እናበኣሰ እዩ ዝኸይድ።
ደረጃ-1፦ ኣብ’ዚ ደረጃ’ዚ እቲ ግዳይ 

ዘርእዮ ምልክት ግሁድ ኣይኮነን። 
ኣብ ዕለታዊ ንጥፈታቱ ዘምጸኣሉ 
ጸገማት’ውን የለን። እቲ ምልክት ክርአ 
እንተኾይኑ’ውን ኣብ ሓደ ሸነኽ ክፍሊ 
ሰብነት ጥራይ እዩ ክርአ ዝጅምር።
ደረጃ-2፦ እቲ ግዳይ ካብ ደረጃ 1 ናብ 

ደረጃ 2 ክሰግር ኣዋርሕ ዋላ’ውን ልዕሊ 
ሓደ ዓመት ክወስደሉ ይኽእል እዩ። 
ኣብዚ ደረጃ’ዚ - ምዕጻቕ ጭዋዳ፡ 

ምንቅጥቃጥ፡ ምቅይያር ስምዒታት ገጽ 
ዝኣመሰሉ ምልክታት ከርኢ ይጅምር። 
ኣብዚ ደረጃ እዚ፡ ጸገም ኣብ ምሕላው 

ሚዛን ሰብነት ኣይርአን እዩ። እቶም 
ምልክታት ግና፡ ኣብ ክልቲኡ ሸነኽ 
ክፍሊ ሰብነትና ክግሃዱ ይጅምሩ።
ደረጃ-3፦ እዚ፡ ምልክታት እዚ 

እቲ ሕማም ኣብ ዝለዓለ ጥርዙ ኣብ 
ዝበጽሓሉ ደረጃ እዩ። ኣብዚ ደረጃ’ዚ፡ 
ተርእዮ ተወሳኺ ምልክት’ኳ እንተዘየለ፡ 
እቶም ምልክታት ግና፡ ብዝግባእ 
ክንጸሩ ይጅምሩ እዮም። ኣብ ዕለታዊ 
ንጥፈታትካ ድማ ዕንቅፋት ይኾኑ። 
ምንቅስቓስካ ዝሑል ይኸውን። ሚዛን 

ሰብነት ብግቡእ ስለ ዘይሕሎ፡ ድንክል-
ድንክል ክትብል ትጅምር። እንተኾነ፡ 
ብዘይ ዝኾነ ናይ ካልእ ሓገዝ ንጥፈታትካ 
ከተከናውን ትኽእል።
ደረጃ-4፦ ኣብዚ ደረጃ’ዚ ዝበጽሐ 

ግዳይ፡ ብዘይ ዝኾነ ሓገዝ ወይ ምርኩስ 
ክንቀሳቐስ ኣይክእልን እዩ። ብሰንኪ 
ድኽመት ጭዋዳ፡ ናይ ምንቅስቃስ 
ዓቕሙ’ውን ኣዝዩ ዝሑል ይኸውን። 
በይኑ ክነብር’ውን ፈጺሙ ኣይክእልን። 
ደረጃ-5፦ እቲ ግዳይ ብዘይካ ብዓርበያ 

(wheelchair)፡ ብምርኩስ ወይ ብደገፍ 
ካልእ ሰብ ባዕሉ ክንቀሳቐስ ኣይክእልን 
እዩ። ኣብዚ ደረጃ’ዚ፡ እቲ ግዳይ ኣብ 
ሃልወሳ/ሃተፍተፍ ስለ ዝኣቱ ነገራት 
ብግቡእ ከለሊ ኣይክእልን። 

‘ፓርኪንሶን’ ይሓዊ ዶ?
ሕማም ‘ፓርኪንሶን’ ሓንሳብ 

እንተሒዙካ ክሓዊ ዘይክእል ንቡር 
ሕማም እዩ። ግቡእ ሕክምናዊ ክንክን ምስ 
ዘይትገብር ብፍላይ ምስ ግዜ ቀልጢፉ 
እናበኣሰ እዩ ዝኸይድ። 
ብደረጃ ዓለም ብሰንኪ’ዚ ሕማም ዝስዕብ 

ስንክልናን ሞትን እናወሰኸ ይኸይድ 
ከም ዘሎ ጸብጻብ ውድብ ጥዕና ዓለም 
የመልክት። ኣብ ውሽጢ’ዚ ዝሓለፈ 25 
ዓመታት፡ ግዳያት ሕማም ‘ፓርኪንሶ’ 
ብዕጽፊ እዩ ወሲኹ። ኣብ 2020 በዚ 
ሕማም ናይ ዝተጠቕዑ ግዳያት ቁጽሪ፡ 
ልዕሊ 8.5 ሚልዮን ይበጽሕ ነይሩ። 

ምንቅስቓስምንቅስቓስ
ሕማም ‘ፓርኪንሶን’ ኣብ ዕለታዊ 

ንጥፈታት ሓያሎ ጸገማት እዩ ዘስዕብ። 
ብእትገብሮ ፈኲስን ቀሊልን ምውስዋስ 
ኣካላት ተካይዶ ምንቅስቓስ ውሑስ 
ክኸውን ይኽእል እዩ። 
ምንቅስቓስካ ንምምሕያሽ፡
  ቀስ ኢልካ ከይተሃወኽካ ተጎዓዝ።
  ሓጺር ክትስጉም ፈትን፡ እዚ ኣብ ክንዲ 

ቀልጢፍካ ሃዲእካ ክትጎዓዝ ይሕግዘካ።
  ኣብ እትጎዓዘሉ እዋን፡ እግርኻ ናብ 

መሬት ምሉእ ብምሉእ ከም ዝረገጸ 
ምስትብሃል።
  ኣቐዲምካ ብግቡእ ቀኒዕካ ደው ኢልካ 

ከም ዘለኻ ምስትብሃል’ውን የድሊ። እዚ 
ሸተት ንኸይትብል ሓጋዚ እዩ።   
ንኸይትወድቕ፡
  ንድሕሪት ዘይምንቅስቓስ፡
  ክትንቀሳቐስ እንከለኻ፡ ንቕድሚት 

ብምጥማት ትረግጾ ዘለኻ ብግቡእ 
ከተስተብህለሉ ይግባእ።
  ኣብ እትጎዓዘሉ እዋን፡ ዝኾነ ንብረት 

ኣይትሰከም።
  ኣብ እትጎዓዘለ እዋን፡ ሰብነትካ ናብ 

ዝኾነ ሸነኽ ከተቕንኖ ኣይግባእን።
  ክትጥወ ኣብ እትደልየሉ’ውን፡ ቀስ 

ኢልካ እናኾለልካ’ምበር ሃንደበት ሰብነትካ 
ክትዓጽፎ የብልካን።
  ኣብ ከባቢኻ ዝሕንኩል ነገራት 

እንተሎ፡ ሃንደፍ ኢልካ ቅድሚ ምእታውካ 
ከተለልዮ ኣለካ።
ክዳን ኣብ እትለብሰሉ እዋን፡
  ባዕልኻ ክትክደን እኹል ግዜ መድብ። 

ተብ-ተብ ኢልካ ካብ ምኽዳን ተቖጠብ።
  ብቐሊሉ ክትለብሶምን ከተውጽኦምን 

እትኽእል ክዳን ምረጽ።
  ብዙሕ መልጎም ዘለዎም ክዳውቲ 

ክትለብስ ኣይምረጽን። 
  እትወድዮም ከም ሙታንቲን ማልያን 

ዝኣመሰሉ ክዳን ውሽጢ - ተመጠጥትን 
ገፋሕትን ክኾኑ ይግባእ።

ኣመጋግባኣመጋግባ
ዝተመጣጠነ ኣመጋግባ ምምጋብ፡ 

ምልክታት ናይቲ ሕማም ቀልጢፉ 
ንከይብእስ ኣብ ምክልኻል ልዑል ተራ 
እዩ ዘለዎ። 
* ኣንጻር ምራተ፦ ኣንጻር ምራተ 

ውህደት ዘለዎም መግብታት፡ ኣብ ሓንጎል 
ንዝወርድ ዕንወት ኣብ ምክልኻል ሓጋዚ 
እዩ። ፉል፡ ስትሮው ቤሪ ገለ ኣብነት 
እዮም። 
* ‘ኦሜጋ -3 (Omega-3)፦ እዚ ዓይነት 

መኣዛ’ዚ ንጥዕና ሓንጎል ኣዝዩ ኣገዳሲ 
እዩ። ሳልሞን ዓይነት ዓሳ፡ እንጣጢዕ፡ 
ከምኡ’ውን ጥረታት ኣብ ልዕሊ ሓንጎልና 
ንዝወርድ ዕንወት ኣብ ምክልኻል ልዑል 
ጥቕሚ ኣለዎም።  

ምንጪ፦ health lineምንጪ፦ health line



ሓዳስ   ኤርትራ

ማህደር ጀጋኑማህደር ጀጋኑማህደር ጀጋኑማህደር ጀጋኑ
ሽሞንዲ ዑቕባሚካኤል ሽሞንዲ ዑቕባሚካኤል 

6 ጥቅምቲ 2023 - ገጽ 3 መበል 33 ዓመት ቁ.31

ስዉር ኲናት፡ ካብ ሰፍኣ ክሳብ ከበሳ-ጭዋ
ኣብ ሳልሳይ ክፋል ናይ’ዚ ኣርእስቲ’ዚ፡ 

ቀንዲ ወዳቢ ዝነበረ ተጋዳላይ ብርሃነ 
(ወዲ-ቐሺ፡) ምስ ራድዮ ኦፕሬተር ስዉእ 
ተጋዳላይ ቴድሮስ በቶም ዕጡቓት 
ተኸቢቦም ከም ዝነበሩ፣ የግዳ ወዲ-ቐሺ 
ናብቲ ዕጡቕ ብምጽጋዕ ሽጉጥ ኣብ ከብዱ 
ኣልጊቡ፡ “ተጋደልቲ ኢና ነገር ከየምጻእኻ 
ኣሕልፈና፡” ኢሉ ምስ ኣፈራርሖ ከም 
ዘሕለፎ፣ ካብ ከበባ ድሕሪ ምውጽኦም 
ኣብ በዓትታት ተሓቢኦም ከም ዝወዓሉን 
ሰባት ሓቲቶም ዘወልዲ ካብ ጸላኢ ብረት 
መንጢሉ ምህዳሙ ከም ዝፈለጡን፣ ሊቀ-
መንበር መንግስትን ሓፋሽ ውድብ ህዝባዊ 
ግንባርን ተኽለሚካኤል ብወገኑ፡ ተዅሲ 

ምስ ተፈጥረ ካብታ ዓዲ ከም ዘይሃደመ፣ 
ኣብታ ዓዲ፡ ዕግርግር ሃዲኡ ጸጥ’ኳ 
እንተበለ፡ ብሰንኪ’ታ ዝተመንዝዐት ብረት 
መንግስትን ዘወልዲ ዝወሰዶ ስጉምትን 
ዘንጸርጸሩ ዕጡቓት ግን፡ ንተኽለሚካኤልን 
ንኻልኦትን ሒዞም ኣብ መዓስከር ዝባን 
መንጕዳ ከም ዘብጽሑዎም፣ ኣብኡ ምስ 
በጽሑ’ውን ተኽለሚካኤል፡ ጥሪት ሸውዓተ 
ወለዶ ዘወልዲ ብግዴታ ከረክብ ሓጺርን 
ተሪርርን ትእዛዝ ከም ዝተዋህበ፣ ዘወልዲ 
ብወገኑ ገብለቐላይ ኣብ ዝበሃል ዓዲ ከም 
ዝበጽሐን ኣብቲ ከባቢ ኣብ ዝርከብ ዕሙር 
ኣብላስ ደቂሱ ከም ዝወዓለን፣ እንተኾነ 
ክቐስን ስለ ዘይከኣለ ነታ ዝመንዝዓ ብረት 
ኣብቲ ኣብላስ ሓቢኡ ናብ ዓዲ ጽንዓይ ከም 
ዘምርሐ ርኢና ነይርና። መቐጸልታ ናቱ 
እንሆ ይስዕብ፦
ድሕሪ ሓጺር ጕዕዞ፡ ዘወልዲ ኣብ ሩባ 

መረብ (ጀራዲን ዓዲ ሸረፈቶ) በጽሐ። 
ኣቦይ ተጠንቆ ንዝተበሃለ ብዓል ዓዲ-
ሸረፈቶ ረኺቡ ኵነታት ከመይ ከም 
ዝወዓለ ኣጣየቐ። ብመሰረት ሓበሬታ ናይ 
ኣቦይ ተጠንቆ መሬት ድሓን ከም ዘሎ 
ኣጣለለ’ሞ ቀጥታ ንዓዲ ጽንዓይ ኣምርሐ። 
ኣብ ሩባ ማይ ጋሳ ናይ ዓዲ ጽንዓይ ኣብ 
ዝበጽሓሉ’ውን ተስፋልደት ወልደስላሰ 
መሬት ሰላም ምንባሩን ኵሎም መንእሰያት 
ናይቲ ዓዲ ገገዝኦም ከም ዝኣተዉ ገለጽሉ። 

ራብዓይ ክፋል

ዘወልዲ በዚ ተኣማሚኑ ዓዲ ብምእታው 
ቀጥታ ናብታ ብረትን ሽጉጥን ዝገደፈላ ገዛ 
ኣበለ። በዓልቲ ገዛ ብሓጐስ ተቐቢላ፡ ብረቱ፡ 
ሽጉጡን ሰነዳቱን ኣረከበቶ።
ወዲ-ቐሽን ቴድሮስን ዝሓደሩላ ገዛ 

እንዳቦይ ገብረእዝጊኣብሄር
እቲ ካብ መዓስከር መንጉዳ ከይወጽእ 

ንግሆ ዝተኣገደ ኣማሓዳሪ ተኽለሚካኤል፡ 
ኣብ ኣጋ ምሸት ጥሪት ሸውዓተ ወለዶ 
ዘወልዲ ከረክብ ከቢድ ትእዛዝ ቀረበሉ። ነቲ 
ስራሕ ብዘተግብሩ ዕጡቓት ተዀብኲቡ 
ኸኣ ናብ ዓዲጽንዓይ ነቐለ። ዘወልዲ 
ብወገን ደቡብ ኣትዩ ኣብ ውሽጢ’ታ ዓዲ 
እንከሎ፡ ንኣማሓዳሪ ኰብኲቦም ዝመጽኡ 

ዕጡቓት ኸኣ ብወገን ሰሜን ኣቢሎም 
ናብታ ዓዲ ተቐልቀሉ። ህዝቢ፡ እቲ 
ንግሆ ዘጓነፈ ፍጻመ ንኸይድገም 
ራዕዲ ደገሶ። 
እዚ ከም’ዚ ኢሉ እንከሎ፡ ተጋዳላይ 

ብርሃነ ኣድመቖም (ወዲ-ቐሺ)፡ እተን 
ብረት ኣብቲ ዓዲ ከም ዝተረፋ 
ኣቐዲሙ ካብ ህዝቢ ሓበሬታ 
በጺሑዎ ነበረ። ንውፉይ ሃብቶም 
ነጋስን ተጋዳላይ ቴድሮስን እውን 
ከውጽኡወን ለኣኾም። እንተዀነ፡ 
ዘወልዲ ቀዲሙዎም ንብረቱ 
ተረኪቡ ካብታ ገዛ ክወጽእን 
ንሳቶም ኣብታ ገዛ ክበጽሑን ሓደ 
ዀነ። ዘወልዲ ዘይሓሰቦ ምስ ብጾቱ 
ተሓወሰ። ብዘይ ዝኾነ ዕንቅፋት ካብታ 
ዓዲ ብምልጋስ ኣብ ዓሉ (ሕጂ ጋራጅ 

መንግስቲ ዓዲ-ሃሎ ዘሎ) ምስ በዓል ብርሃነ 
(ወዲ ቐሺ) ተጸንበሩ። ኣብቶም ብጾት ናይ 
ሓጐስ ሃዋህው ተፈጥረ። ተጋዳላይ ብርሃነ፡ 
“ብሓቂ ተባዕ ስጉምቲ፡” ብምባል ንዘወልዲ 
ኣድነቖ። 
ጸላኢ ክሳብ ዓዲ ፈለስቲ ይቈጻጸሮ ነበረ። 

ድሕሪ’ቲ ፍጻመ፡ እንጽርጽሮት ዝመበገሲኡ 
ሰፊሕ ወፍርን ተፍትሽን ከካይድ 
ተኽእሎ ስለ ዝነበረ፡ እቶም ተጋደልቲ 
ካብ ጸላኢ ሓደጋ ንኸየጋጥሞም ካብቲ 
ቦታ ቀልጢፎም ተበገሱ። ቅድሚ ቀጥታ 
ናብ መበገሲ ቦታኦም (ሰፍኣ) ምብጋሶም 
ግን፡ መጀመርታ ናብ ዓዲ-ሃሎ ናብ ኣደይ 
ማህሌት ኣበሉ። ኣደይ ማህሌት፡ ነዛ ኣብ 
ውሽጢ ጸላኢ ዝቆጻጸሮ ቦታታት እትነጥፍ 
ጉጅለ ብፍላይ ድማ - ንተጋዳላይ ብርሃነ 
(ወዲ ቐሺን) ዘወልድን ንነዊሕ እዋን ኣብ 
ገዝኣ ዘዕቈበት ሓርበኛ ኣደ እያ። ጽማቝ 
ዛንታኣ ኣብ ዝስዕብ ገጻት ክጸንሓና እዩ። 
እታ ጕጅለ እምበኣር፡ ኣደይ ማህሌት 
ዝቐረበትሎም ድራር በሊዖም ናብ ዓዲ-
ብዛገ ተጓዕዙ። መስዩ ስለ ዝነበረ መተሓላለፊ 
ክሳውዲ ተዓጽዩ ክጸንሖም ተኽእሎ ነበረ። 
የግዳ ዝጐነፎም ብትብዓት ግብረ-መልሲ 
ክህቡ ወሲኖም ነቐሉ። 
እቲ መንገዲ ብዘይካ ብለይቲ ብቐትሪ 

ክትሓልፎ ዝከኣል ኣይነበረን። በዚ ምኽንያት፡ 
ብጸልማት ክይድ ኣምስዮም ኣብ ፍርቂ ጎቦ 

ዓዲ መጎስ ናይ ዘላ ቤተ-ክርስትያን ኣብ 
ዓበይቲ ኣግራብ ተመሳሲሎም ሓዲሮም 
ወዓሉ። ቀትሪ ኣብኡ ኮይኖም ንኸባቢኦም 
ብደቂቕ ኣጽኒዖም ንምሸቱ እንባን ኩርባን 
ሓሊፎም ናብ ሰፍኣ ወረዱ። 
ወዲ-ቐሽን ዘወልድን ዝሕብኡላ ዝነበሩ 

ገዛ ኣደይ ማህሌት
ጸላኢ ብወገኑ፡ ጥሪት ማይ-ቤት ዘወልዲ 

ክዘምት ናብ ዓድጽንዓይ ኣተወ። ማይ-ቤት 
ዘወልዲ ብማእከል ገዛ’ዩ ዝፍለጥ። ካብኡ 
ንናብኡ ድማ ገዛ ዓዲ-ኸፍለት እቶም ናብ 
ዘወልዲ ዝቐረቡ ነበሩ። ጥሪት ናብዞም 
ዝተጠቕሱ ማይ-ቤት ድማ ዕላማ ኰና። 
ብዓል ኣድጊ ኣድጉ፡ በዓል ጤለ-በጊዕ ጤለ-
በጊዑ፡ ብዓል ከብቲ ከብቱ ክውሰዳ ተወሰነ። 
ህዝቢ በቲ ውሳነ ተማረረ። “ስለምንታይ 
ሕነ ሰብ ጥሪት ይቕጽዓ? ብስንፍናኦም 
ዘጥፍኡዎ ጕዳይ እንታይ ግበሩ ይብሉና! 
… ” 
ኣመሓዳሪ፡ ብኽልተ ተቐርቀረ። ነተን 

ንግሆ ተንሲኡ ሕብረን ዝርእየን፡ ጨናአን 
ዝሽትተን፡ እተን ድምጺ ናቋአን ዝሰምዐን 
ጥሪት ዓዱ ክውሰዳ መስገደል ኰኖ። 
ብፍላይ’ቲ “ናይ ሸውዓተ ወለዶኡ” 
ዝብል ትእዛዝ ንሰፊሕ ስድራቤታት 
ዝልክም ኰነ። ንኣቦይ ገብረእግዝኣብሄር 
ዑቕባእንድርያስ ሓወቦ ዘወልዲ ረኺቡ፡ 
“ናይ ሸውዓተ ወለዶ ስለ ዝኣዘዙ ዓቢ ሃስያ 
ከጋጥም እዩ። ምሉእ ገዛ ኣብ ክንዲ ዝህሰ 
ሰለስተ ኣርባተ ቀረባ ዝበሃሉ ሃበኒ፡” በሎ። 
ኣቦይ ገብረእግዝኣብሄር - “ንመን ረቚሐ 
ንመን ክገድፍ፡” ዝብል መልሲ ሃቦ።    
ኣብ መንጎ’ዞም ክልተ ሰብኡት ምርድዳእ 

ከይተወደአ፡ እቶም ዕጡቓት ንኣማሓዳሪ 
ወጢጦም ኣውጽእዎ። “ግዜ ከይቀተልካ 
ኣቝጽረና፡” ብምባል ኣገደድዎ። ጥሪት 
ናይ ነፍሲ-ወከፍ ስድራ (መቕርብ ዘወልዲ) 
ብኣልማማ ተቘጺረን ንኽውሰዳ ድሉዋት 
ኰና። ዕጡቓት’ውን ተዳልዮም ነበሩ። 
ተኽለሚካኤል፡ ነታ ለይቲ ኣብ ገዛኡ 
(ካብ ኢድ’ቶም ዕጡቓት ወጻኢ) ክሓድር 
ፈቐዱሉ። የግዳ ከዕርፍ ከይበለ፡ ብለይቲ 
ናብ ኣደይ ቁድሳን ሰይተቦይ ገረኣምላኽ 
ከደ። ንዓኣ ረኺቡ፡ ንግሆ እቶም ኣብ ቤተ-
ክርስትያን ዝእከቡ ዓበይቲ ዓዲ ተማኺሮም 
ነቶም ዕጡቓት ክልምንዎም ከም ዘለዎም 
ክግበር ሓበራ። 
እቲ መዓልቲ፡ ኣውደ-ኣመት ኣርባዕተ 

እንስሳ እዩ ዝነበረ። ኣደይ ቅዱሳን ከምቲ 
ዝተባህላ ገይራ ነቶም ሰብኡት ነገረቶም። 
ኣጋጣሚ ኮይኑ እቲ ካብ ኣስመራ 
ዝመጽአ ሰብኣይ ጓሎም ነቶም ገዛ፡ ነተን 
ጥሪት ንምልቃቕ ሽሕ ቅርሺ ክኸፍል 
ድልውነቱ ኣረጋገጸ። ይኹን እምበር፡ 
ሰማዒ ኣይተረኽበን። ተኽለሚካኤል፡ 
ኰብኰብቲ መዚዙ ነተን ጥሪት ኣብ 
ሕምብርቲ ከብጽሐን ተኣዘዘ። ኣብቲ 
ግዜ’ቲ ተኽለሚካኤል ናይ ውላዱ 
ውራይ ጥምቀት ነበሮ። እቶም ዕጡቓት 
ንጥምቀት ተባሂሉ ዝተቐረበ መግብን 
መስተን በሊዖም ሰትዮም ከይኣኽሎም 
ንሕምብርቲ ክብገስ ኣዘዙዎ። ለሚኑ 
ምስላጥ ምስ ኣበዮ፡ ነቲ ጠርናፊኦም ኣብ 
ጅባኡ ሰልዲ ሰዅዓሉ። ንሱ፡ ወዲ ጎደቦ 
ዓዲ ነበረ። “ኣብ መቐመጫኡ ቍስሊ ዘላቶ 
ከልብስ ከም ድላዩ ነይነብሕ፡” ከም ዝበሃል 
ግዳ፡ ዝተሓዝ ምስ ሓዘስ ኣይፋል ክብል 
ተጸገመ’ሞ፡ ንኸምስል “ቤተ-ሰብካ ኣኪብካ 
ለምነኒ፡” በሎ። ተኽለሚካኤል መቕርቡ 
ዝበሃሉ ሰባት ጸዊዑ ለመኖ። እቲ ዕጡቕ 
ድማ ምስ ብጾተይ ክመክር ብምባል ነቶም 

ብጾቱ ረኺቡ “ቦኽሪ ውላዱ የጠምቕ 
ስለዘሎ ጽባሕ የርክበና፡” ክብል ኣእመኖም። 
የግዳ፡ እቲ ዕጡቕ ነቲ እቲ ዓዲ ዝጥቀመሉ 

ማሕተም ወሲዱ ስለ ዝኸደ ኣሰካፊ ጕዳይ 
ኰነ። ንሽዑ ግን፡ ዒራ ንብረት መንግስቲ እየን፡ 
ጽባሕ ኣስመራ ክይደ ንመንግስቲ ይጠርዕ 
ዝብል መርገጺ ብምሓዝ ተኽለሚካኤል 

ካብ ጕዕዞ ሕምብርቲ ተረፈ። እተን ጥሪት 
ግን ምሉእ መዓልቲ ክዅብኮባ ውዒለን 
ምሸት ሕምብርቲ ኣተዋ። ሕምብርቲ 
ካብ ኣስመራ ኣስታት 34 ኪ.ሜ. ንሸነኽ 
ደቡባዊ ምዕራብ ርሕቀት ዘለዋ ዓባይ ዓዲ 
እያ። ሕብረት-ሱቅ ዝበሃል፡ እኽሊ፡ ሽኮር 
ዝዕደለሉ ገፊሕ ዛሬባ ስለ ዝነበረ፡ ነተን 
ጥሪት ኣብኡ ኣእትዮም ዳጐንወን። 
ኣቦይ ገብረመድህን ቀሺ ሓደራ፡ ኣቦይ 

ወልዱ ገረንክኤል፡ ዘሙይ ተስፋዝጊ ጥሪት 
ኮብኲቦም ናብ ሕምብርቲ ዝኣተዉ እዮም። 
ንምሸቱ ተኽለማርያም ዝተባህለ ሰብኣይ 
ናብ ገዛኡ ወሲዱ ኣድረሮም። ኣይጸንሑን፡ 
እቶም ኣጋይሽ ኣብታ ገዛ ኸለዉ “ሰብ 
ዓዲ ጽንዓይ ኣበይ ኣለዉ” ዝብሉ ሰባት 
መጽኡዎም። ምስ ተራኸቡ ኸኣ፡ 
“ኣብዑር ተወዲኦም ገለ ግበሩ” በልዎም። 
እቶም ጠምዮም ዝወዓሉ ኣብዑር ኣብቲ 
ዝተዳጎንሉ ቐጽሪ ንዝጸንሖም ዓሻ ገረብ 
ብምብላዖም ሽዑ ንሽዑ ሸሞንተ ካብኣቶም 
ሞቱ። ሰብ ዓድጽንዓይ ድማ ንሸሞንቲኦም 
ሓሪዶም ክጠባብሑ ተካል ለይቲ ሓደሩ። 
ሰብ ሕምብርቲ ድማ “መንግስቲ ንማይ 
ነፍሲ ወሲዱ ቀለብ ሰራዊቱ ከይገብሮም 
ሽጥዎም” በልዎም። ንሳቶም ድማ፡ 
መንግስቲ ባዕላ ናብዚ ኣምጺኣ ስለ 
ዘጥፍኣቶም ባዕላ ትዕደዮም በሉ። 
ህዝቢ ሕምብርቲ፡ በቲ ፍጻመ ኣዝዩ 

ሓዘነ። ብዕራይ፡ ኣብ ምእላይ ስድራቤት 
ዘለዎ ተራ ዓቢ ብምዃኑ፡ ሓደ ብዕራይ 
ክሞተኳ ቀሊል ዘይበሃል ሓዘን እዩ። ነዚ 
ዝተገንዘበ ህዝቢ ሕምብርቲ፡ ነቶም ኣብዑር 
ጎጐዝዩ ንህዝቢ ከም ዝከፋፈል ገበረ። 
ከምኡ’ውን ሓደ ኣብቲ ዓዲ ዝነበረ ዋና 
እንዳ ስጋ ነቶም ክልተ ኣብዑር ገዝኦም። 
ግን፡ በቲ ዝግባኦም ዋጋ ኣይተሸጡን። 
ኣቦይ ገብረመድህን፡ ሓላፍነት ክወስዱ ስለ 
ዝኸበዶም፡ ንወልዱ ገረንክኤል ናብ ዓዲ-
ጽንዓይ ለኣኹዎ። ወልዱ፡ ከይደቀሰ ሓዲሩ 
ኣብኣ ኸሎ ተበገሰ። ዓዲ ምስ ኣተወ፡ ብሃታ 
ሃታ ንተኽለሚካኤል ረኺቡ፡ “ኣታ ተካል፡ 
ናይዞም ገዛውቲ ማል ዓሻ ገረብ በሊዖም 
ተወዲኦም ኣለዉ፡ ስጋኦም ክእርንቡ ሕጂ 
ንገሮም፡” በሎ።
ዘወልዲ ወልደሳሚኤል
ተኽለሚካኤል፡ መጀመርታ ንኣቦይ 

ወልደኪሮስ ረኺቡ ነቲ ናይ መርድእ ወረ 
ነገሮ። ኣቦይ ወልደኪሮስ ካብቶም ገዛ ዝዓበየ 
ኰይኑ ብልቦናኡ ዝፍለጥ ሕፉር ሰብኣይ 
ነበረ። በቲ ፍጻመ ኣዝዩ ሰንቢዱን ሓዚኑን። 
“ስማዕ ’ዚወደይ፡ እዚ ንስኻ ኣይሰራሕካዮ 
ዘወልዲ ኣይሰርሖ ትእዛዝ ኣምላኽ’ዩ 

ዝፍጸም ዘሎ፡” ክብል ድማ ንተኽለሚካኤል 
መለሰሉ። 
ኣቦይ ወልደኪሮስ፡ ኣብዑር ዝሞቱዎምን 

ዘይሞቱዎምን ንዅሎም ስድራቤታት ከም 
ዝእከቡ ገበረ። ተኽለሚካኤል ድማ ናብቶም 
ስድራቤት ቀሪቡ፡ “ድሓን’ዩ ዓድና፡ እንቋዕ 
ደኣ ህይወት ሰብ ኮይኑ ኣይተረኽበ’ምበር 
ማል ግን ተጎዲኦምና ኣለዉ፣ ሕጂ እዞም 
ዓበይቲ ምስ ኣያ ወልዱ ኬድኩም ነቲ ስጋ 

ኣጣፍእዎ፡” ክብል ኣርድኦም። ሕማቕ 
መልእኽቲ’ዩ ዝነበረ፣ ከሰሓሕብ’ውን 
ግድን ነይሩ፣ በዚ ኰይኑ በቲ ግን ዓቕልን 
ምጽውዋርን ዝሓትት ፈታኒ ኵነት ምንባሩ 
ኣይጐሰዮን። 
ኣብቲ ዓዲ መርዓ ስለዝነበረ፡ ተኽለሚካኤል 

ንዓዲ’ውን ሓበረ። ብዘይካ’ቶም ንህይወቶም 
ስግኣት ዝነበሮም መንእሰያት፡ እቶም ዓበይቲ 
ከይዶም ከም ዝሕግዙዎም ገበረ። ብኻልእ 
ሸነኽ ድማ፡ ነተን ማሕተማት ንምምለስ፡ ናብ 
ኣሰመራ ከሰንዩዎ ዝኽእሉ ሰለስተ ዓበይቲ 
ሰባት ሓተተ። ዓዲ ብዝመዘዘትሉ መሰረት 
ኸኣ፡ ኣብ ሳልሰይቲ መዓልቲ ብኽልተ 
ዓበይቲ ዓዲ ተሰንዩ ናብ ኣስመራ ከደ። 
ግን፡ ኮሚሳርያቶ ሓማሴን ብፍላይ ኣብ 
ናይቶም ዕጡቓት ገዛ ነታጒ ስለ ዝተፈንጀረ 
ብወተሃደራት ተኸቢቡ ጸንሖም። ኣብቲ 
ምምሕዳር ዝሰርሕ ሃብቶም ኣርኣያ ዝበሃል 
ብዓል ዓዲ ጓዕዳድ፡ ካብ ማዕዶ ስለ ዝረኣዮም 
ተሓባቢሩዎም ኣተዉ። ዘጋጠሞም ጕዳይ 
ምስ ኣዕለሉዎ፡ እቲ ወረ ድሮ ኣብ ቤት-
ጽሕፈቶም ከም ዝበጽሐ ሓበሮም። ብኻልእ 
ኣዘራርባ፡ ወረ ጅግንነት ዘወልዲ ክሳብ 
ኣስመራ በጺሑ ነበረ።
በዓል ተኽለሚካኤል፡ ማሕተም ከም 

ዝተወሰዶም ወልዱ ንዝተባህለ ትግራዋይ 
ኣብ ኣውራጃ ሓማሴን ሓላፊ ኣዘራሪቡ 
ንኸረድኣሎም ንሃብቶም ኣርኣያ ሓበሩዎ። 
ንመሳለጢ ተባሂሉ’ውን ቁሩብ ሰልዲ ሃቡዎ። 
ድሕሪ ቁሩብ ሰዓታት፡ “ጽባሕ ዓበይቲ ሰባት 
ሒዝኩም ሕምብርቲ ኪዱ፡” ዝብል መልሲ 
ስለ ዝመጽኦም ኸኣ፡ ተኽለሚካኤል፡ ካብ 
ዓበይቲ ዓዲ ንኣቦይ ሸቃ ወልደክርስቶስን 
ኣቦይ ገረብእዝጊኣብሄር ወልደሚካኤልን 
ሒዙ ሕምብርቲ ተረኸበ። ካብ ፖሊስ፡ 
ድህንነት፡ ኢሰፓ ከምኡ’ውን ካብ ወረዳ 
ኢሰፓ፡ ካብ ምምሕዳር ኣውራጃ ሓማሴን 
ዝቐረበት ኮሚተ ኣብኡ ጸንሓቶም። 
ኣቐዲሞም ንተኽለሚካኤልን ወሳዲ 
ማሕተምን ኣእትዮም መርመሩዎም። 
ተኽለሚካኤል፡ “ዝኾነ በታ ማሕተም 
ዝፍጸም ነገር እንተሎ ተሓታቲ ኣይኮንኩን” 
ብምባል ኣቐዲሙ ኣመልኪቱ ነበረ። 
ነቲ ዕጡቕ ኸኣ መጠንቀቕታ ተዋህቦ። 
ንኽልቲኦም ድማ ሰራሕተኛታት 
መንግስቲ ስለዝኾንኩም ተረዳድኡ ኢሎም 
ኣተዓረቑዎም። ማሕተም ግን፡ መርመራ 
ተገይሩላ ዝዀነ ጉድለት ኣይተረኽባን። 
ግን፡ እቲ ሽግር ብኣኡ ኣየብቅዐን።

ይቕጽልይቕጽል
ጐይትኦም ኣሰፋው ጐይትኦም ኣሰፋው 

ቤ/ትምህርቲ ኢሳቕ ተወልደመድህንቤ/ትምህርቲ ኢሳቕ ተወልደመድህን

ወዲ-ቐሽን ቴድሮስን ዝሓደሩላ ገዛ እንዳቦይ ገብረእዝጊኣብሄር

ዘወልዲ ወልደሳሚኤል

ወዲ-ቐሽን ዘወልድን ዝሕብኡላ ዝነበሩ ገዛ ኣደይ ማህሌት



ሓዳስ   ኤርትራ

ሕብራዊት ብርዒሕብራዊት ብርዒሕብራዊት ብርዒሕብራዊት ብርዒ
ሃብተሚካኤል ዕቝባስላሴሃብተሚካኤል ዕቝባስላሴ

ጥቕስታት ሕብራዊት ብርዒ
• “ጽቡቕ ሰሓቕ ካብ ኲሉ ነገር ንላዕሊ ንጸገማት ይስዕርን ንጸሊም ደበና ይብትንን።” 

- ላውራ ኢንጋልስ ዋይልደር
• “ዘይእመን ሓቂ ንደቂ ሰብ ካብ ሓሶት ንላዕሊ ኣዝዩ ክጎድኦም ይኽእል እዩ።” - 

ጆን ስተይንቤክ
• “እንታይ ክመጽእ ከም ዝኽእል ኣይፈልጥን’የ። ግን ዝዀነ ይኹን ብዘየገድስ 

እናሰሓቕኩ ክኸይድ’የ።” - ሄርማን መልቪል
• “ኣብ መንእሰይ ወዲ ተባዕታይ ቀዳማይ ምልክት ፍቕሪ ፍርሒ እዩ፡ ኣብ ጓል-

ኣንስተይቲ ከኣ ድፍረት።” - ቪክቶር ሁጎ
• “ኣዒንትኻ ዓሚትካ እንተሊኻ ዝበለጸ ነገራት ክትናፍቕ ኢኻ።” - ዶክተር ስዩስ
• “ተስፋ እንተ ዘይሃልዩና፡ ብትምኒት ኢና እንነብር።” - ዳንተ ኣሊጊየሪ
• “ሃብቲ ዝሰኣነ ብዙሕ ይኸስር፡ ዓርኪ ዝሰኣነ ዝያዳ ይኸስር፡ እቲ ትብዓቱ ዝሰኣነ ሰብ 

ግና ንዅሉ ይስእኖ።” - ሚግኤል ደ ሰርቫንተስ

ዊትኮምብ ኤል ጁድሰንተበግሶ እንተሎ መንገዲ ኣሎ። ትብዓት፡ 
ፍርሒ ንምስዓርን ብድሆታት ንምብዳህን 
ዝሕግዝ ተበግሶ ገይርካ ክውሰድ ይከኣል። 
ትብዓት፡ ውሽጣዊ ሓይሊ ኰይኑ፡ ክሳብ 
መወዳእታ ዕላማኻን ራእይኻን ከብጽሓካ 
ይኽእል። ትብዓት ብዓቢ ጥበብ፡ መሃዝነትን 
ውሽጣዊ ሓይሊን ዝተመልአ እዩ። 
ነዚ ዝተጠቕሰ ኣብነት ክዀነና ዝኽእል 
ዊትኮምብ ኤል ጁድሰን እዩ። ዊትኮምብ 
ኤል ጁድሰን ብ7 መጋቢት 1843 ኣብ 
ቺካጎ- ሕቡራት መንግስታት ኣመሪካ እዩ 
ተወሊዱ። ጁድሰን ካብ ግዜ ቁልዕነቱ 
ኣትሕዙ ተበላሓቲ ምንባሩ’ዩ ዝንገረሉ። 
 እዋኑ 1891 እዩ ነይሩ። ሓደ መዓልቲ 

ጃድሰን ከም ወትሩ ኣንጊሁ’ዩ ተንሲኡ። 
ብንግሆኡ ነብሱ ተሓጺቡ ነቲ ዕለት 
ክኽደኖ ዝሓሰቦ ክዳን ኣብ ምምራጽ 
ኣተወ። ዝነበሮ ክዳውንቲ ካብ ኣርማድዮ 
ኣውጺኡ ድማ፡ ናብ ቅድሚ’ቲ ናይ 

ጠረጴዛ መስትያት ቀረበ፣ ሓደ ስረ 
ኣልዒሉ ከኣ ለበሰ። ሓንቲ ባህ ዝበለቶ 
ካምቻ መሪጹ’ውን ተኸድነ። ነቲ ካምቻ 
ብትሕቲ ስረ ኣእትዩ መላጉም ብምልጓም 
ስሪኡ ተዓጥቀ። ብድሕሪ’ዚ ጸጉሩ መሺጡ 

ሻርባ ኣብ ክሳዱ ጠምጠመ። ጸኒሑ’ውን፡ 
ካልሲ ወድዩ ንምስሉ ኣብ መስትያት 
ቀሪቡ ክዕዘብ ጀመረ። ኣዝዩ ባህ ኢልዎ 
ከኣ፡ “መሳጢ ትርኢት!” በለ ንገዛእ 
ነብሱ። ጃድሰን ብድሕሪ’ዚ ምስ’ቲ ዝለበሶ 

ክዳን ዘሳኒ ጫማ ኣብ ምምራጽ’ዩ ኣትዩ። 
ንቑሩብ ግዜ “እዚኣ’ዶ ትሕሸኒ?” እናበለ 
ክወላወል ድሕሪ ምጽናሕ፡ ሓደ ጽምዲ 
ኣልዒሉ ናብ መንበር ከይዱ ተቐመጠ። 
ጫማኡ ወድዩ መላጉም ጫማኡ በብሓደ 
ክለጉም ጀመረ። ሓንቲ መልጎም ናይታ 
ካልኣይቲ ጫማ ግን፡ ተበቲኻ ጸንሓቶ። 
“ናበይ ደኣ ጠፊኣ? ደሓን እንተ ረኺበያስ 
ከልግባ’የ” ብምባል ድማ፡ ናብ ምድላይ 
ኣተወ። ኣብ ትሕቲ ኣርማድዮን ትሕቲ 
መንጸፍ ናይ ምድሪ ቤትን ከይተረፈ 
ደለያ።
ነቲ ከርክቦ ዘይከኣለ ኩርናዕ ድማ፡ 

መኾስተር ሰዲዱ ፈተሾ። እታ ዝጠፍአት 
መልጎም ግን፡ ክትርከብ ኣይከኣለትን። 
ጃድሰን ብሕርቃን እናተራገመ ካልእ 
ጫማ ቀይሩ ካብ ገዛ ወጽአ። ኣብ መንገዲ 
እንከሎ ከኣ፡ “መልጎምሲ ክሳብ ክንድ’ዚ 
ከተዋርደኒ! ፈጺመ ኣይምሕራን’የ። ነዚ 

ኩሉ ናይ ጫማ መላጉም ጉሒፈ፡ ካልእ 
ዝበለጸ መእሰር ጫማ ክምህዝ ኣሎኒ” 
በለ ንገዛእ ርእሱ። ንገዛ ክምለስ እንከሎ 
ድማ፡ ብዛዕባ’ቲ ኣማራጺ ሓሳባት፡ ብሓንቲ 
ስሕበት ዝእሰራ ሽራጣት (strips) ምድላው 
ዝብል ነበረ። ነዚ ሓሳቡ’ዚ ንምትግባር 
ነዊሕን ተደጋጋሚን ፈተነ’ዩ ኣካዪዱ። ኣብ 
መወዳእታ ከኣ ተዓዊቱሉ። እዚ ጃድሰን 
ዝመሃዞ ሓድሽ ብልሓት መእሰር ጫማ 
ብሓንቲ ስሕበት ንቕድሚት ዝኣስርን 
ብሓንቲ ስሕበት ንድሕሪት ዝፈትሕን 
ኰይኑ ሎሚ ሻርኔራ (zipper) ብዝብል 
መጸውዒ’ዩ ዝፍለጥ። ጁድሰን ብሓፈሻ 
ከም መሃዚ ሻርኔራ ተፈላጥነት ኣለዎ። 
ምህዞኡ ድማ ኣብ ምርኢት ቺካጎ ኣርኣየ። 
ብዙሕ ኣድናቖት ከኣ ረኸበ። ዝተፈላለዩ 
ካልኦት ምህዞታት ዘበርከተ ጁድሰን ኣብ 
መበል 66 ዕድመኡ ብ7 ታሕሳስ 1909 
ካብዛ ዓለም ብሞት ተፈልዩ።

ብዛዕባ ዕርክነት
ሓጎስ ከምጽኡልና ካብ ዝኽእሉ 

ነገራት ካብቶም ብቐዳምነት ዝጥቀሱ፡ 
ህላውነት ናይ ሓቀኛ ዕርክነት (friends-
ship) እዩ። ደቂ-ሰብ ንምንታይ ንነብር 
ወይ ንሰርሕ ዝብል ሕቶ ንምምላስ 
ብዙሓት ሊቃውንቲ ፈቲኖምን ይፍትኑ 
ኣለዉን። ኢፒከረስ፡ ሓደ ካብቶም ዓለምና 
እትሕበነሎም ዝነበረት ፈላስፋታት እዩ። 
እዚ ወዲ ኣቴንስ ፈላስፋ፡ ደቂ-ሰብ 
ንምንታይ ንነብር ወይ ንሰርሕ ዝብል 
ሕቶ ክምልስ እንከሎ፡ “ሓጎስ ንምርካብ” 
ብዝብል መልሲ’ዩ ዝጅምር። ክቡርን 
ብሉጽን ገዛ፡ ክቡራት መግብታትን 

መስተታትን እንትርፎ ክቡር ጸገም፡ ሓጎስ 
ከምጽኡልና ከም ዘይክእሉ ካብ ኣፍንጫና 
ከይረሓቕና እንረኽቦ ሓቂ’ዩ። ምኽንያቱ 
ምውናን ሓቀኛ ዕርክነት፡ ብቐንዱ 
ነቶም ብገንዘብ ክንረኽቦም ዘይንኽእል 
መንፈሳውን ስምዒታውን ባእታታት 
ህይወት (ከም ፍቕሪ፡ ኣኽብሮት፡ ሓልዮት፡ 
. . . ወዘተ ) ክንረክብ ስለ ዘኽእለና’ዩ። 
ዕርክነት፡ ሕጒስ ህይወት ንምንባር ኣዝዩ 
ኣገዳሲ’ዩ፡ ምስ ኩሉ ዓይነት እወታዊ 
ውጽኢት ጥዕና’ውን ጥቡቕ ምትእስሳር 
ኣለዎ። ዕድመና ንኽነውሕ ከኣ ዓቢ ተራ 
ይጻወት።

በርበረ
በርበረ ኣብ መዓልታዊ እንምገቦ ጸብሒ 

እንጥቀመሉ ዓይነት ቀመም እዩ። ብፍላይ 
ኣብ ሃገርና ከኣ ዝውቱር እዩ። ኣብ ገለ 
ዘይተለምደ ሃገራት ግና፡ ዘይተለምደ ቀመም 
ኣዝዩ መሪር ብምዃኑ ፈለማ ዝጠዓሞ ሰብ 
ከም መግቢ ክለማመዶ ግዜ የድልዮ እዩ። 
ኣብዚ ቀረባ እዋን ዝተኻየደ መጽናዕቲ  
ከም ዝሕብሮ፡ በርበረ ሕማም ልቢ ንዘለዎም 
ሰባት ጥዕና ዝህብ ዝበለጸ ቀመም ምዃኑ 
ተፈሊጡ ኣሎ። እቲ መጽናዕቲ ከምዝገልጾ፡ 
በርበረ ዘለዎ መግቢ ምጥቃም ጸቕጢ 

ደም ከም ዘፋዅስን ኣብ ዑደት ደም 
ዘይተደልየ ስብሒ ከይውህለል ዝሕግዝን 
ብምዃኑ ሕማም ልቢ ንዘለዎም ሰባት 
ጠቓሚ እዩ። ሕማም ልቢ ኣብ ደምና 
ካብ ዝፍጠሩ ዘይተደልዩ ስብሒ (chol-
lesterol) ዝምዕብል ክኸውን እንከሎ፡ 
ኣብ ኣመጋግባና ኣዝዩ ትሑት ትሕዝቶ 
ኮለስትሮል ዘለዎ ዘይቲ ወይ ቅብኣት ምስ 
እንጥቀም ብቐሊሉ ክንከላኸሎ ንኽእል። 
በርበረ፡ ተመራመርቲ ከም ዝሓበርዎ ኣብ 
ኣካላትና ተኸዚኑ ንዝጸንሕ ዘይተደልየ 
ስብሒ ስለ ዘቃጥኖ ዑደት ደም ካብ 
ምዕጋት ይከላኸል።

ንደቂ-ኣንስትዮ ንምምሳጥ
ንገለ ደቂ-ተባዕትዮ፡ ደቀንስትዮ ብኣታቶም 

ከም ዝምሰጣ ናይ ምግባር ስራሕ ኣዝዩ 
ዝቐለለ እዩ። ንኻልኦት ብፍላይ ነቶም፡ 
“ዝደለናያ ጓለንስተይቲ ክንምስጥ ንኽእል 
ኢና” ዝብል ኣተሓሳስባ ዘለዎም ግን፡ ተስፋ 
ዘቑርጽን ከቢድን ስራሕ እዩ። ብሓቂ 
እንተ ደኣ ርኢናዮ ግን፡ እቲ ቅኑዕ ነገራት 
እንተ ደኣ ፈጺምካ፡ ጓለንስተይቲ ክትምስጥ 
እቲ ዝቐለለ ነገር ምዃኑ’ዩ ዝእመነሉ። ገለ 
ካብኣቶም፦
•ንነብስኻ ብምፍቃር ጀምር፦ ቅድሚ 

ንኻልእ ሰብ ምፍቃርካ መጀመርያ 
ንርእስኻ ከተፍቅር ኣለካ። ምሉእ ሰብ 
የለን። ዝዀነ ሰብ ጉድለት ኣለዎ። ንነብስኻ 
ይቕረ ምባልን ምፍቃርን ግን ንዓኻ 
ጥራይ ዘይኰነ፡ ብኻልኦት እውን ጽቡቕ 
ግብረመልሲ እዩ ዝወሃበካ። ንነብስኻ 
ምስ ኣፍቀርካ ካብኡ ሓሊፍካ ንኻልኦት 
ከተፍቅር ቀሊል እዩ። 
• ንነብስኻ ምሰል፦ ደቀንስትዮ ዘይንሱ 

መሲሉ ንዝቐርብ ሰብ ፈጺመን ኣይፈትዋን 
እየን። እቲ ዘገርም ደቂ-ኣንስትዮ መን’ዩ 
ዘይንሱ መሲሉ ክቐርብ ዝደሊ’ውን ሓያል 
ናይ ምልላይ ክእለት ኣለወን። ዘይንስኻ 
መሲልካ ጓለንስተይቲ ክትምስጥ ምፍታን 
ፈጺሙ መፍትሕ ዓወት ኣይኰነን። ስለዚ፡ 
ጥራይ…ንስኻ ኹን - እታ ዝደለኻያ ባዕላ 
ክትምሰጥ እያ። 
• ኣኽብራን ጽቡቕ ገይርካ ሓዛን፦ 

ብዙሓት ደቂ-ተባዕትዮ፡ ‘ተረርቲ ወይ 
ብርቱዓት ኢና’ ንምባል ጎነጻዊ ጸወታ 
ወይ ተግባራት ይፍጽሙ። እዚ ግን 
ኣገዳሲ ኣይኰነን። ንደቂ ኣንስትዮ 
ዘህድም ምዃኑ’ውን ክኢላታት ይገልጹ። 
ንጓለንስተይቲ ፍልይቲ ምዃና ከም ዝስምዓ 
ምግባርን ምንኣድን ኣብ ልዕሊ ‘ልባ’ 
ብቕልጡፍ ዓወት ክትጎናጸፍ ካብ ዘኽእሉ 
መፋትሕ እዮም። ድሕሪ ምንኣድካ፡ ንዓኣ 
ክትሰምዓ’ውን ተዳሎ። ደቂ-ኣንስትዮ 
ንፉዓት ሰማዕትን ብዛዕባ ዝዀነ ኣርእስቲ 
ከዕልሉ ዝብርሆምን ደቂ-ተባዕትዮ እየን 
ዘፍቅራ። ኣብ እትዛረበሉ እዋን ኣድህቦ ሃባ። 
ዋላ ዕላላ ኣሰልካዪ ኰይኑ እንተ ረኸብካዮ፡ 
ኣድህቦኻ ኣይተዘንብል። ጓል ኣንስተይቲ 
ኩሉ ግዜ ሓደ ሰብ ምሉእ ኣቓልቦ ሂቡ 
ምስ ዝሰምዓ’ያ ዝያዳ ዋጋ ትህቦ። ስለዚ፡ 
ምስማዕካ ኣረጋግጽን ኣብ ዝኾነ ነገር ድማ 
ተገዳስነት ክትገብር ፈትን። ተዛመድቲ 
ሕቶታት ሕተታ ግን ብዙሕ ብምሕታትካ 

ከም ዘይተሕርቓ ኣረጋግጽ።  
• ሕያዋይን ፍሽኽታ ዘይፍለዮን ኩን፦ 

ፍሽኽታ ንዝዀነት ልቢ ጓለንስተይቲ ናይ 
ምምካኽ ዓቕሚ ኣለዎ። ኣብ ዕላላትካ 
መስሓቕ ክትከውን ፈትን። ዋላ ነቲ 
ንሳ ዓቢ ቁም ነገር ኢላ እትሓስቦ ብዋዛ 
ገይርካ ከተዕልላ ፈትን። መጽናዕቲታት 
ከም ዘመልክትዎ፡ ልዕሊ ዝዀነ ካልእ 
ደቂኣንስትዮ ካብ ደቂ ተባዕትዮ ዝጽበያኦ 
ነገር እንተ ደኣ ሃልዩ፡ እቲ ወዲ መስሓቕ 
ክዀነለን እየን ዝደልያ። ቁምነገር ጥራይ 
ኣዝዩ’ዩ ዘጽለአን። 
• ኣመና ስሱዕ ኴንካ ኣይትቕረብ፡- 

ኣመና ስስዐን ትዕቢትን እቲ ደቀንስትዮ 
ኣብ ደቂ ተባዕትዮ እንተ ርእየናኦ ፈጺመን 
ዘይጻወረኦ ባህሪ ምዃኑ ፍለጥ። ስለዚ ስሱዕ 
(ኹሉ መዳያዊ ማለት’ዩ) እንተ ዄንካ ምስ 
ጓል ኣብ እትዘራረበሉ ግዜ ብዝተኻእለ 
መጠን ከተወግዶ ፈትን። 

• ብብልሓ መጎስ ሃባ፦ ደቂ ኣንስትዮ 
ብልሐን ብደቂ-ተባዕትዮ ክምስገን እየን 
ዝደልያ። ስለዚ ንሓንቲ ጓል ክትምስጣ 
እንተ ደሊኻ፡ ብዛዕባ ዝተፈላለዩ ነገራት 
ህይወት (ፖለቲካ፡ ስፖርታዊ፡ ወዘተ) 
ብዘለዋ ብልሒ ወይ ክእለት ሓቅነት 
ዘለዎ፡ ብክፉት ልቢ ግለጸላ። ንሓንቲ 
ጓል ንምምሳጥ ካብቶም ዝበለጹ ብልሓት 
ሓደ እዩ። ብርግጽ ክትፈትዎ እያ ኣብ 
መጻኢ ድማ ምሳኻ ዝያዳ ግዜ ከተሕልፍ 
ክትብህግ እያ።
ብሓፈሻኡ፡ ደቀንስትዮ ኣዝየን 

ስምዒታውያን ስለ ዝዀና፡ ንነብሱ 
ዝመስል፡ ብዝሰምዐን፡ መጎስ ብዝህበን፡ 
ብዘኽብረን፡ ጽቡቕ ብዝሕዘን፡ ፍሽኽታ 

ብዘይፍለዮን ትዕቢት ዘየርእየንን ሰብ እየን 
ዝምሰጣ። ነዘን ኣገደስቲ ነጥብታት እንተ 
ደኣ ተኸቲልካ፡ ብኣኻ ዝምሰጣ ደቀንስትዮ 
ካብ ምብዝሐን ዝተላዕለ ንኻልኦት’ውን 
ምንጪ ክትክውን ኢኻ።



ሓዳስ   ኤርትራ

ወዘተረፈወዘተረፈወዘተረፈወዘተረፈ

ምብኣስን ምትዕራቕን
ቅድሚ ሰሙን’ዩ እመስለኒ - ብሓደ ካብ 

ጐደናታት ኣስመራ እናሓለፍኩ እንከለኹ፡ 
ጋዜጠኛ ኣማኒኤል በርሀ ኣብ ኣፍ-ደገ ሓደ 
ካፈተርያ ደው ኢሉ ተሌፎኑ ይጠዋውቕ 
ነይሩስ፡ ኣብ ጥቓኡ ብጽሕ ምስ በልኩ፡ 
“መስመር ኣብዩኒ ኮይኑ’ባ ናብ እከለ 
ተሌፎን ፈትነለይ?” ኢሉኒ - ስም ሓደ 
ገጣሚ ጠቒሱ።
ምስ’ቲ ኣማኒኤል ዝሰመየለይ ገጣሚ 

ተዃሪና ስለዝነበርና፡ ሓቂ ትሓይሽ ክድውለሉ 
ዓቐብ ኮይኑ ተሰሚዑኒ ነይሩ። “ተባኢስና 
ኢና ዘለና፡” ክብል ድማ ኣይደለኹን። 
ብዝኾነ ደዊለ፡ “እከለ ዲኻ?” ኢለ ሓቲተዮ- 
እናፈለጥኩዎ።
“እወ ኣነ እየ፡ መን ኢኻ ንስኻ?” መንነተይ 

ሓቲቱኒ እቲ ገጣሚ’ውን- እናፈለጠኒ።
ሽዑ “ኣነ ዮናስ እንድየ፡ ኣብ’ቲ ላተርያ 

ኩስቶ - ጠራሙስ ልስሉስ መስተን ጠራሙዝ 
ማይ ጋዝን ሒዘ እጽበየካ ኣለኹ’ሞ፡ ሰብኣይ 
እንተኾይንካ ምጻእ ክንበኣስ” ኢለዮ ከም 
ብ’ዋዛ ኣምሲለ።
ንሱ ከኣ ኢሉኒ - “ምምጻእ ክመጽእ 

እንድየ - ግን፡ ምናልባት እቲ ሒዝካዮ ዘለኻ 
ጠራሙስ ከይውሕደካ፡ ካልእ ቢኬሪታትን 
ጣሳታትን ወሳሲኽካሉ ጽንሓኒ።” በቲ 
ቅልጡፍ ዋዛ ናይ’ቲ ገጣሚ እናሰሓቕኩ 
ተሌፎነይ ንኣማኒኤል በርሀ ኣቐቢለዮ።
ኣማኒኤል ዘረባኡ ወዲኡ ተሌፎነይ ክህበኒ 

ከሎ፡ “ኣነ እኸይድ እንድየ ዘለኹ፡ ምናልባት 

ከም ብ’ዋዛ
እዚ ዝደወልናሉ ሰብ ክበኣሰኒ ኢሉ ናብ’ዚ 
ዘለኻዮ ካፈተርያ እንተ መጺኡ፡ ኣብ ክንዲ 
ክንዳይ ኮይንካ ተባኣሶ ኢኻ” በልኩዎ  
እሞ ኣማኒኤል ከኣ - “ዋላ ኣነ’ውን ዮናስ 
ይኸይድ ስለ ዘሎስ፡ ኣነ’የ ኣብ ክንድኡ ኮይነ 
ክበኣሰካ’ እንድየ ክብሎ ጸኒሐ። ንሱ ግን፡ 
እንታይ ኢሉኒ እመስለካ. . .ሕራይ እንታይ 
ኢሉካ?” ሓቲተዮ ንኣማኒኤል ተረካብ 
ዘረባኡ ተራእዩኒ ከሎ ገና እናሰሓቕኩ። 
“ንሱ የህድመካ ምዃኑን ኣብ ክንዳኻ ሃዲመ 
ክጸንሖን ነጊሩኒ።” ኢሉኒ፡ እናሰሓቐ ናብ’ቲ 
ካፈተርያ ኣትዩ። ኣነ እውን እናሰቐቕኩ 
መገደይ ቀጺለ።
== == ==
ገለ እዝግሄር ዝሃቦም ሰባት ኣለዉ፡ ገለ ባህ 

ዘይትብል ነገር እንተ ኣጋጢማቶም ሽዓ-ንሽዓ 
ቶግ የብልዋ’ሞ፡ ንሶም ሓሚሞም ኣይሓድሩን፡ 
እታ ጌጋ ድማ ብሸዓዓ ትእረም። ገለ 
እዝግሄር ዝጸልኣሎም ድማ ኣለዉ - እታ ኣብ 
ልዕሊኦም ተፈጺማ ዝብልዋ ጌጋ ኣውዒሎም 
ኣሕዲሮም፡ ኣውጺኦም ኣውሪዶም፡ “ነዚ 
ግናይ እከለ ከም’ዚ እንተዘይጌረዮስ ኣይኣነን 
እየ!” ኢሎም ፈኪሮም፡ ብውጥን ኣብ 
ዝተታሕዘ ጽልኢ ኣትዮም ድቃስ ዝስእኑ።  
ጉድለታት ከነዋህልል ሓጊናን ከሪምናን፡ 

ሕጂ ክበኣስ ጥራይ’ዩ ዘለኒ።” ኢልና 
ወዲእና ምስ እንበኣስ፡ እቲ መባኣስትና’ውን 
ወዲኡ’ዩ ዝበኣሰና። ባእስና ካብ ግርህነት 
ዝተበገሰን ዓቐን ዘለዎን እንተኾይኑ ግን፡ እቲ 
መባእስትና እውን፡ እንተስ በደሉ ፈሊጡ 

ንክእረም እንተስ ክዕገሰና ስለ ዘለዎ፡ ንሱ’ውን 
ይጻወረና።
ገለ ሰባት ኣለዉ - ባእስኻ ዝዕቅኑልካ። “በዛ 

ዘይትጠቅም ነገር እዚኣስ ክሳብ ክንድ’ዚ 
ክትሓርቕ! ብነብስኻ ደኣ’ምበር፡ ንሱ ደኣ 
ክሳብ ክንድ’ዚ ዘሕርቕን ዘቐይምን’ኳ 
ዘይገበረካ!” እናበሉ ዓቐን’ቲ ባእሲ ኣንእስ 
ከተብሎ ከም ዘለካ ኣረዲኦም ዘዘሓሕሉ።
ገሊኦም ድማ ኣለዉ፡ “ወዮ ደኣ 

ኣይሰመረሉን እምበር፡ ካብኡስ ከም’ዝን 
ከምትን ገይሩ እኳ’ዩ ድዋዕዋዕ ከብለካ 
ነይሩ’ቲ ሓሳቡ። ነዚ ሕጂ እንታይ ዲኻ 
ክትገብሮ ዘለካ መሲሉካ...?”  እናበሉ 
ኣሰይጢኖም ክትወጽኦ ኣብ ዘጸግመካ ባእሲ 
ዘእትዉኻ።
ቅድሚ ገለ ዓመታት፡ ኣብ ኣስመራ 

ብፍላይ ድማ ኣብ ከባቢ ካቴድራለ ብብዝሒ 
ዝረአ፡ ‘ቢንያም’ ዝበሃል ናይ ኣእምሮ ሕማም 
ዘለዎ ሰብ ነይሩ። ሓደ መዓልቲ ኣነን ሓደ 
ዓርከይን ኣብ ገበላ ባር ኢምፔሮ ኮይንና ሻሂ 
እናሰተና ከለና፡ ኣብ ጥቓና ዝነበሩ ኣወዳት 
የሕሪቖምዎስ፡ እናኣንጸርጸረ ይራገሞምን 
ይጻረፎምን ነይሩ። ሽዑ እቲ ምሳይ ዝዘበረ 
ሰብ፡ ካልኦት ሰባት ከይሰምዕዎ ኣፉ ብየማናይ 
ኢዱ ሸፊኑ፡ “ቢንያም ዓርከይ በዓል እዚ 
ደኣ’ሞ ለሚዶሞ እንድዮም መርገምን 
ጸርፍን እንታይ ክጠቕሞም? ነዚኦም እንታይ 
ገይርካ ዲኻ ተሰክሖም መስለካ? ንዓ’ሞ ቅረብ 
ክነግረካ፡ ምሽ ኣብ’ቲ ክንዲ ግዛዕ ዝኸውን 
ደንጎላ እነሀለካ. . .ኪድ’ሞ ኣምጸኣዮ፡ ብኣኡ 

ገይርካ ፈጋዕ! ፈጋዕ! ተብሎም!” ኢልዎ። 
“እዋእ! በዚ ደንጎላ ገይረ ፈጋዕ! ፈጋዕ! 

ከብሎም?” ሓቲትዎ ቢንያም ድማ 
እናተገረመ።
“እወ በዚ ደንጎላ ገይርካ ብትን ብትን 

ተብሎም!!”
ብድሕሪ’ዚ ቢንያም እናጐየየ ከይዱ ነቲ 

ገዚፍ ደንጎላ ሒዝዎ ናብ ጥቓና ቀረበ እሞ፡ 
ኣብ ልዕሊ’ቲ ከራስኖ ዝሓሰበ ብጻየይ ደው 
ኢሉ፡ “ንስኻ ግን ኣጓዲ ሓዊ ኢኻ! ኣነ በዚ 
ደንጎላ’ዚ ገይረ ሰብ ክፈግእ እንተኾይነ፡ 
ንዓኣቶም ዘይኮነ፡ ንዓኻ’የ ዝፈግኣካ ሕራይ!? 
መኻሪ ጽቡቕ ክትመስል ከኣ’ምበር ብትሕቲ 
መልሓስካ ትዛረብ። በዓል ንስኻ ባድላ 
ተኸዲንኩም ወራዙት ትመስሉ፣ በዚ ድማ፡ 
“ሰብ ቅተል” እናበልኩም ንሰብ ኣብዘይ 
ሰይጣኑ ተእትዉ!” ክብሎ እንከሎ እዝከረኒ።
ሓደ መዓልቲ ከኣ፡ ኣብ ጎዳይፍ ከባቢ 

እንዳ ባራተሎ፡ ገለ ሓሙሽተ ዝኾኑ ክሳድ 
ንኽሳድ ተተሓሒዞም ዝኸዱ ዝነበሩ ቈልዑ፡ 
ኣብ ጥቓ ሓደ ኣብ ማርሻቤዲ ደቂሱ ዝነበረ 
ናይ ኣእምሮ ሕሙም ደው በሉ’ሞ፡ ነቲ 
ተኸዲንዎ ዝነበረ ኮበርታ ሰሓሒቦም ዓቕሉ 
ኣወድእዎ። ብድሕሪ’ዚ ንሱ ብድድ ኢሉ 
እምኒ ከልዕልን ንሳቶም ካብኡ ክሃድሙ 
ክብሉ ናብ ማእከል እቲ ጽርግያ ኣትዮም 
ፋሕ ክብሉን ሓደ ኮይኑ።   
ሽዑ’ቲ ሕሙም፡ ዓቐን እቲ ባእሱ ንህጻናት 

ናብ ሓደጋ መኪና ዝዕድም ክኸውን ከም 
ዘይብሉ ዝተረደአ እዩ ዝመስል፡ ጉያኡ 
ኣቋሪጹ፡ “ቀስ በሉ ኣብ መኪና ከይትኣትዉ! 
ቀስ በሉ፡ ኣብ መኪና ከይትኣትዉ!” እናበለ 
ተዳህይዎም። 
“መባእስተይ ለባም ይግበረለይ!” ዝበሃል 

እውን፡ ባእሲ ክንዮ ግዝያዊ ምጉርፋጥ ዘበገሶ 
ርሕቀት ከይዱ፡ ነባሪ ጽልእ ናብ ዝፈጥር 
ደረጃ ከይበጽሕ ተባሂሉ እዩ።
ቈልዓ እንተ በዲሉ ቅንጥው እምበር 

ጅው! ኣይኮንናን ከነብሎ ዝሎና። ጠፍ ነብሎ 
እምበር፡ ጡፍ ኣይኮናን ንብለሉ። ኣቕርብ 
ኣቢልና ደኣ ንምዕዶ እምበር፡ ሓኽልን 
በትርን ጐዞምን እምንን ሒዝና ኣይኮንናን 
ነሰንብዶ።
ገለ ሰባት፡ “ሰብ ስለ ዘይፈለጠ እምበር፡ ስለ 

ዝጨከነ፡ ስለ ዝተጋገየ እምበር ስለ ዝደለየ 
ኣይኮነን በዲሉና።” ዝብል መረዳእታ 
ይህልዎም። እዚ እወታዊ መረዳእታኦም 
ድማ፡ ነቲ በደል ሸለል ኢሎም ኣብ ሰላም 
ከንብሩ ይሕግዞም። ሰባት እዚ ሰብ’ዚ፡ “ኮነ 
ኢሉ እዩ ዝብድለና ዘሎ” ዝብል መረዳእታ 
እንተለዎም ግን፡ ነታ ከም ገለ ዝተፈጥረት 
ጌጋ እናኣተዓባበዩ፡ ከዋርድዎ፡ ክንዕቅዎ፡ 
ከነኣእስዎ፡ ኣሰንቢዶም ከባርርዎ፡ ንምእራሙ 
ዘይኮነ - ንምህራሙ፡ ጌጋኡ ከረድእዎ 
ዘይኮነ - ሓይሎምን ልዕልናኦምን ከርእይዎ 
ይፍትኑ። 
ድሕሪኡ፡ ንሱ’ውን ልክዕ ከምኣቶም ክብሩ 

ዘገድሶ ሰብ’ዩ እሞ፡ ንሱ’ውን ይተፋነኖም። 
ብኣኡ ኣቢሎም ናብ ዘይወጽእ ጽልኢ 
ይኣትዉ። 
ሓደ ሓደ ሰባት ኣለዉ ሓንሳብ እንተ 

ተባኢሶምኻ፡ ምስ’ቲ ምኽንያት ባእሲ 
ምትእስሳር ዘይብሉ ዘረባታት ኣምጺኦም፡ 
“ኣታ ወዲ ሸውዓተ ድኻ - ለማኒ! ኣብ በዓል 
ገብራይ ዝለመድካዮስ ናባይ ድማ ሎሚ? 
ንፈልጦ እኳ ኢና’ቲ ሕሉፍ ታሪኽካ። ንበዓል 
መሓሪ ዝገበርካዮምን ንበዓል ኢብራሂም 
ዝደገምካዮምን ዘይሰማዕናዮ ከይመስለካ! 
እዚ ካብ ወለድኻ ዝተማሃርካዮ፡ ኣብ 

ሰበይትኻን ደቅኻን ዝተለማመድካዮ፡ 
ከም ኣብ በዓል እከለ ዝኣመሰሉ መሳኪን 
ዝተወለፍካዮ ስድነትካ ከኣ፡ ኣባይ ትገብሮ 
ከይመስለካ. . .!” እናበሉ፡ ብጽሑፍ ኣዳልዮም 
ብቓሎም ክለማመድዎ ዝወርሑ ክመስሉ 
ዓንቀጽ ምሉእ ጸርፊ ዝጻረፉኻ።
እቲ ጽቡቕነቱ ግን፡ ዓለም እዞም ከምዚኣቶም 

ዝኣመሰሉ ሰባት ጥራይ ኣይኮኑን ዘለውዋ። 
ለባማት ሰባት ከኣ ኣለዉ። ዓቐን እቲ ባእሲ 
ክበዝሕ ዘይደልዩ። ዓቂኖም ተባኢሶም ዓቐን 
ኣብ ዘለዎ ግዜ ዝዕረቑ። ሰብ ኮይኑ ዘይበኣስ 
ስለዘየለ ምስ ሰብ ይበኣሱ’ሞ፡ ደሓር ግን ግዜ 
ከይቀተሉ ይጠዓሱ። “ምስ እከለ ተባኢሰ 
ኣለኹ ዕረቑኒ። ይቕረ-ይቕረ ኣበሃህሉኒ!” 
ኢሎም ዓራቓይ ልኢኾም ይዕረቑ። ሽዑ 
ንሳቶም ቀሲኖም ይድቅሱ፡ ንመባእስቶም 
ድማ የደቅሱ። ነገረ-ባእስን ምትዕራቕን - 
ሓንሳብ ትዕረቕ፡ ሓንሳብ ትበኣስ። ሓንሳብ 
ትበኣስ፡ ሓንሳብ ትዕረቕ።

ብልሕን ውሕልነትንማናጀር ናይ’ቲ ሆቴል፡ ነቲ ተቐባሊ ጋሻ 
“ናብ’ዚ ሆቴልና ዝመጽኡ ኣጋይሽ ብስሞም 
እንተ ዘይጸዊዕካዮም ደስ ኣይብሎምን እዩ 
እሞ፡ ኣጋይሽ ክመጽኡ ከለዉ ብስሞም 
ጸዊዕካ ተቐበሎም።” 
ተቐባሊ ጋሻ፡ “ሕራይ! እንተኾነ ግን፡ 

ስሞም ንዘይፈልጦም ኣጋይሽ ከመይ ገይረ 
ብስሞም ክጽውዖም እኽእል?”
ማናጀር፡ “ደሓን ኣጋይሽ ኩሉ ግዜ 

ስሞም ኣብ ባልጃኦም ስለ ዝጽሕፉ፡ ነቲ 
ኣብ ባልጃኦም ዝጸሓፍዎ ኣንቢብካ ስሞም 
ክትፈልጦም ትኽእል ኢኻ።” 
ዳሕራይ መዓልቲ፡ ክልተ ሰብኣይን 

ሰበይትን ኣጋይሽ፡ ንብረት ክጥርንፉሉ 
ኢሎም ዝገዝእዎ፡ ‘ባዶ ባኮ’ ዝብል ዝተጻሕፎ 
ባኮ ሒዞም ናብ’ቲ ሆቴል ይኣትዉ እሞ፡ 
ወዮ ተቐባል ጋሻ ነቲ ጽሑፍ ኣንብብ ኣቢሉ፡ 
“እንቋዕ ብደሓን መጻእኩም ኣቶ ባዶ ባኮን 
ወይዘሮ ባዶ ባኮን!” ብምባል ተቐበሎም።
ሓደ ናይ መግቢ ሽውሃቱ ዝተዓጽወ ቈልዓ 

ከኣ፡ ጥሜት ድዩ ካልእ እንድዕሉ፡ ከብዱ ስለ 
ዝሓመመ ንኣዲኡ፡ “ማማ ከብደይ የሕምመኒ 
ኣሎ” ይብላ።
ኣዲኡ ድማ፡ “ከብድኻ ዘሕምመካ ዘሎ 

እኳ፡ ከብድኻ ኩሉ ግዜ ባዶ ስለ ዝኾነ እዩ።” 
ብምባል መለሰትሉ። 
ካብ ዕለታት ሓደ መዓልቲ ኣቶ ተስፋይ 

ዝበሃሉ ጋሻ ሰብዓይ፡ ኣብ ገዛ እንዳ’ቲ ቈልዓ 
መጺኦም ምስ ኣቦኡ እናዕለሉ ከለዉ፡ ኣብ 
መንጎ ንኣቦ ናይቲ ቈልዓ፡  “ኣታ ብርሃነ 
ዓርከይ ኣነስ ርእሰይ እምበር ሓሚመ!” 
ክብሉዎ ከለዉ ይሰምዖም’ሞ - ቈልዓ ኣብ 
መንጎ እትው ኢሉ፡ “ባባ ተስፋይ ርእስኹም 
ዘሕምመኩም ዘሎ እኳ፡ ርእስኹም ኩሉ ጊዜ 
ባዶ ስለ ዝኾነ እዩ” በሎም።
ባዶ ስመም ሰባት ከም ዘየለዉ’ኳ ርግጸኛ 

እንድየ፡ እቶም ባዶ ዝሳጉኦም ሰባት ይቕሬታ 
ክገብሩለይ ብምሕታት ግን፡ ካብ ከባቢ ባኮ 
ከይወጻእና፡ ብዛዕባ ባኮ ቁሩብ ክውስኽ። 
መብዛሕትና ከም እነስተብህለሉ፡ ከም’ዚ 

ንቕሓት ወይ ፍልጠት ይጎድሎም’ዩ ዝበሃሉ 

ሰባት፡ ‘ባኮ’ ዝብል ሳጓ ይወሃቦም እዩ። ስለ’ዚ፡ 
“ባኮ ዝብል ሳጓ፡ ንከም’ዚ ዕሽው ኢሉ፡ 
ዘይሓስብ፡ ኣብ ርእሱ ዋላ ሓደ ዝጠቅም 
ሓሳብ ንዘይብሉ ሰብ እዩ ዝወሃብ።” ንምባል 
ናይ መዝገበ ቃላት መረጋገጺ ዘድልዮ 
ነገር ኣይኮነን። ዋላ ትርጉሙ ብትኽክል 
ከምኡ ኣይኹን፡ ንኸምኡ ዓይነት ሰብ ኢና 
ንጥቀመሉ ክብል እደፍር።
ስለዚ፡ ‘ባኮ’ ዝብል ቅጽል ንዘይሓስቡ፡ ዕሽው 

ንዝበሉ፡ ‘ልቢ ይጎድሎም’ዩ።’ ተባሂሎም 
ንዝሕመዩ ሰባት እንተ ተጠቒምናላ ኣብ’ታ 

ሰዓታን ኣብታ ቦታኣን ኣላ ማለት’ዩ። ካብ’ዚ 
ድማ ዓይነትን ትሕዝቶን ርእስና ኣብ 
ትዕድልቲ ሳጓና ዓቢ ተራ ከም ዘለዎ ኢና 
እንርዳእ። 
ብኣንጻር ናይዚ’ውን ብልሕ ብዝበለ 

ኣተሓሳስበኦምን ፍሉይ ብዝበለ ኣሰራርሕኦምን 
ንዘደነቑና ሰባት እንጥቀመለን ወሓለታትን 
በላሕትን (ታለንትታን ጅንየሳትን) ዝብላ 
መግለጺታት ኣለዋ። አረ እዘን መጸውዒታት 
እዚኣተን እውን እየን ዝያዳ ዝስሕባኻ። 
ምኽንያቱስ እቲ ባኮን ገለን ዝብል መጸውዒ፡ 
ዳርጋ ናብ ጸርፊ ገጹ ስለ ዝኸደካ።
ቀደም ዝተሰርሐ፡ ሕጂ ዝስራሕ ዘሎን 

ገና’ውን ብሕጂ ንዝስራሕ ስራሕ ዘስደምምን 
ዘሀንን ኣሰራርሓ ገይሮም ናይ ምስራሕ ዓቕሚ 
ዘጥረዩ ሰባት ‘ወሓለታት’ (ታለንትድ) እዮም 
ዝበሃሉ እንተዘይተጋግየ። ንኣብነት፡ ኣብ ከም 
በዓል ክራር፡ ጊታር፡ ፍሉት፡ ኪቦርድ፡ ድራምን 

ካልኦት ዓይነታት መሳርሒ ሙዚቃን ፍልይ 
ዝበለን መሳጥን ኣጸዋውታ ገይሮም ክጻወቱ 
ዝኽእሉ ሙዚቀኛታት፡ ኣብ ምውህሃድ 
ቀለማት ቅብኣ ፍሉይ ዝበለ ምልከት 
ሃልይዎ፡ ኣብ ሓንቲ ንእሽቶ ናይ ስእሊ 
ጨርቂ ዘሕስቡኻ፡ ዘመራምሩኻ፡ ዘገርሙኻ፡ 
ዘስደሙሙኻ ዓሞቕቲ ሓሳባት ከመሓላልፉ 
ዝኽእሉ ቀባእቲ፡ ብዘሀንን ቅዲ ኣጸሓሕፋኦም 
ውሉፋት ዓንቀጻቶም ወይ መጽሓፍቶም 
ዝገብረኻ ጸሓፍቲ፡ ብክብን ለጠቕታን 
ቃናን ኣቀላልጻን ሃምኻን ውነኻን ዝሰልቡ 

ድ ም ጻ ው ያ ን ፡ 
ብዘገርም ሓሳባትን 
ኣገጣጥማን ፈዘዝ 
ቀዘዝ ዘብሉኻ 
ገጠምቲ፡ ሃምኻን 
ቀልብኻ ዝቆጻጸሩ 
ደረስቲ መጽሓፍቲ 
ወይ ድራማ፡ 
ብሓያል ናይ 
ቅየሳ ብቕዓቶም 
ከይጠመትካዮምን 

ከይተዛረብካሎምን ክትሓልፍ ዘይትኽእል 
ህንጻታት ዝቕይሱ ኣርክቴክትታት. . . 
ኣብነታት ናይ ወሓለታት ሰባት እዮም። 
ካልኦት ተመራመርቲ ፈቲኖሞ 

ዝተሓለሉሎም ፈተነታትን ምርምራትን፡ 
ንሶም ግን ብዘይ ምሕላል ኣብ መዓልቦኡ 
ዘብጽሕዎ ሰባት፡ ኣብ’ዛ ዓለም ብኩለንትናኡ 
ፍሉይ ዝኾነ ምህዞታት ዝመሃዙ፡ ንሳቶም 
እንተ ዘይረኽብዎም ኣምበይምተረኽቡን!” 
ዝበሃለሎም ርኽበታትን ዘበርከቱ ሰባትን ድማ፡ 
ካብ ንቡር ወጻኢ ብልሒ ዘለዎም (ጅንየሳት) 
ይብሃሉ። 
ባኮታት ብኸመይ ከም ዝፍጠሩ ቁሩብ 

መጽናዕትታት ስለ ዘድልዮ በቲ ሓደ፡ ባኮ 
ምዃን ጉድለት እምበር ረብሓ ስለዘይብሉ 
ከኣ በቲ ካልእ፡ ብኸመይ’ዩ ባኮ ዝኽወን 
ንምፍላጥ ዘሀንጢ ኣይኮነን። ኣብ’ቲ ድሮ 
ብክኢላታት ተጸኒዑ ዘሎ፡ ኣፈጣጥራ በላሓቲ 

ሰባት ክንዛረብ እንተ ደሊና ግን፡ ከም’ዚ 
ዝስዕብ ክንብል ንኽእል ኢና። ብልሒ 
ብትውልዲ፡ እቲ ዝዓበየ እጃም ዝሕዝ ኮይኑ፡ 
ስልጠናታትን ዕድላትን’ውን መበቆል በላሕቲ 
ሰባት ከም ዝኾኑ ዝገልጽ መጽናዕትታት 
ኣሎ። 
ታሪኽ በላሕቲ ሰባት እንተ ሪኢናዮ፡ 

ገሊኦም ብህይወት ከለዉ ብዝሰርሕዎ 
ፍሉይ ስራሓት ተኣሚንሉም ብልሖም 
ብህይወቶም ከለዉ ዝተጸንበለሎም፡ ገሊኦም 
ብሰሪ ብልሖም ብህይወት ከለዉ ድኽነትን 
ሕስረትን ውርደትን ዝተበራረዩሎም፡ ገሊኦም 
በላሕቲ ምንባሮም ድሕሪ ሕልፈቶም 
ዝተፈልጠሎም እሞ፡ ክሳብ እዚ ግዜ’ዚ 
“ሳላኦም! ሳላኦም!” ብምባል ዝዝንተወሎም 
ዘሎ፡ ገሊኦም ድማ ምንም ከይተባህለሎም 
ዝሓለፉን ገና እውን ምንም ዘይተባህለሎም 
ዘለዉን እዮም።
“ኩሉ ሰብ ምስ ብልሑ’ዩ ዝፍጠር፡ 

ኩነታት ኣጠቓቕማ ኣእምሮኡ ግን፡ ንብልሑ 
የጉድሞ።” ከም ዝበሎ ፎለር ስለዚ፡ ኣነ፡ ንስኻ፡ 
ንስኺ፡ ንስኻትኩም፡ ንስኻትክን ጥቕልል 
ብዝበለ ድማ ንሕና፡ ኩልና ተራእዩን 
ተሰሚዑን ዘይፈልጥ፡ ነንዕለቱ ሓድሽ ዝኾነ፡ 
ሓድሽ ተኣምር ክሰርሕ ዝኽእል ብልሒ 
ኣለና። ንብልሕና ብዘይ ምጥቃምና ብልሕና 
ከይጎድም ግን፡ ንጠንቀቕ። ወሓለታት ኢና! 
ብሰሪ ንውሕልነትና ብዝግባእ ዘይምጥቃምና 
ውሕልነትና ብላሽ ከይከውን ግን፡ ሕጂ’ውን 
ንጠንቐቕ።

ሎሚ ኣብ ERI-TV 

ሰዓት	 መደብ

12፡00	  ሃገራዊ መዝሙር
12፡02	  ድራማ
12፡30	  ዜና (ትግርኛ)
12፡50	  ዜና ስፖርት
12፡55	  ካብ ዞባታት
13፡30	  ዜና (ዓረብ)
13፡45	  ደባይዋ (ቀጥታ)
15፡30	  ቀስተ ድሕነት
16፡00	  ሞዛይክ 1ይ ክፋል
17፡00	  ዜና (ትግርኛ)
17፡15	  ደርፊ
17፡30	  ዜና (ዓረብ)
17፡45	  ሞዛይክ 2ይ ክፋል
19፡30	  እትመት
20፡00	  ዜና (ትግረ)
20፡15	  ገለብ ድሓን
21፡00	  ዜናትግርኛ
21፡25	  በርሀ በዓል ርስቲ 
22፡00	  ዜና (ዓረብ)
22፡10	  ደርፊ
22፡30	  ዜና (እንግሊዝ)
22፡40	  እንዳ ዝማም



ሓዳስ   ኤርትራ

ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

ቤት-ፍርዲ ዞባ ሰ/ቀ/ባሕሪ 
ኣፍዓበት

ሓምድ መሓመድ ዑመር ምባል 
ተሪፉ፡ ሓምድ ማሕሙድ ዑመር 
ተባሂሉ ይተኣረመለይ ስለዝበለ፣ 
ዝቃወም እንተሎ፡ ን30/10/23 ኣብ 
ቤ/ፍ ይቕረብ።

ሓምድ ሸክ ዓብዱ ምባል ተሪፉ፡ 
ሓምድ ሸክ ሓሰን ተባሂሉ 
ይተኣረመለይ ስለዝበለ፣ ዝቃወም 
እንተሎ፡ ን25/10/23 ኣብ ቤ/ፍ 
ይቕረብ። 

ኮማዊ ቤት-ፍርዲ ገርሰት 
ን/ዞባ ጎልጅ

ወ/ሮ ሃዋ ዓብዱ ባብከር፡ በዓል-ቤተይ 
እድሪስ ዳውድ ዓብደላ ስለዝተሰወአ፡ 
ንዓይ ናይ መጻምዲ መሰለይ 
ይተሓለወለይ ስለዝበለት፣ ዝቃወም 
እንተሎ፡ ን19/10/23 ኣብ ቤ/ፍ 
ይቕረብ።

VACANCY ANNOUNCEMENT

Asmara Mining Share Company is inviting applicants for the 
following position;

Mining Electrical Supervisor
Number required – (01)
Type of contract – Indefinite

Major Duties and responsibilities.
•	 Inspect site work in area of discipline, carry out quality control on 
work done, and assist construction S.I and QC S.I in making sure all work 
is carried out correctly according to project standards and specifications.
•	 Assis in commissioning function when commissioning of equip-
ment.   
•	 Manage daily activities of the E&I requirements for the project 
team
•	 Assist to develop daily, weekly and monthly reports and punch 
lists. 
•	 follow daily activities of E&I activities carried out by the contrac-
tor
•	 Make sure all work carried out is in line with IFC (issued for con-
struction drawings) issued drawings.
•	 Is conducted according to best practice principles and international 
standards.
•	 Undertake other roles and responsibilities that may be assigned 
from time to time that are within the E&I capabilities.

Profile: Qualifications and Experience

Formal Education, Certifications or Equivalents

	 •	 Bachelor Degree / Diploma holder in Electrical supple-
mented by an appropriate apprenticeship-training program and extensive 
electrical, Instrumentation system maintenance experience, and some 
supervisory experience. 
•	 A comparable amount of training and experience may be substi-
tuted for the minimum qualifications.
Working Experience – Nature & Length
	 •	 10-15 years’ experience as industrial Electrical and instru-
mentation Supervisor   
•	 Thorough knowledge of the standard practices, tools, and terminol-
ogy of the electrical trade.
•	 Thorough knowledge of electrical theory; thorough knowledge of 
the safety hazards of the work and of the necessary safety precautions.
•	 Ability to plan and supervise the work of subordinates: ability to 
perform manual work over extended periods. 
•	 skilled in the use of electrical and instrumentation maintenance, 
fault finding and repairing equipment, ability to establish and maintain ef-
fective working relationships with associates.
•	 Also have electrical experience on generators and Siemens PLC, 
S300. S400 and S7 programing.
Technical Skills
	 •	 Leadership skill in multi-disciplinary environment.
•	 Train and develop local staff
•	 Analytical skills
•	 Project management skills
•	 Attention to detail
•	 Report Writing skills
•	 Decision making skills
•	 Plan, organise and execution skills
•	 Understand equipment and project deliverables
•	 Problem solving skill
•	 Valid Driver’s License
•	 Ability to establish and develop project reports.
Behavioral Skills
	 •	 Proactive and organized with strong man management 

skills
•	 Safety leadership by example
•	 Ability to work in developing country
•	 Good Interpersonal skills
•	 Ability to work under pressure
•	 Ability to work toward strict deadlines
•	 Commitment to deliver on agreed targets - Results oriented
•	 High level of initiative
•	 Ability to multitask
•	 Demonstrated best practice protocols 
•	 Demonstrated the capabilities in working with a team culture
•	 Strong interpersonal relationship-building skills
•	 Strong Supervisory skills. Get things done attitude.

General Information and other requirements:

	 Place of Work: 		  Asmara Office & AMSC Sites
	 Type of contract: 		  Indefinite Period 
	 Salary: 			   As per the Company salary scale

Additional requirements for Nationals: 

•	 Having fulfilled his/her National Service obligation and provide 
evidence of release paper from the Ministry of Defense. 
•	 Present clearance paper from current/last employer.
•	 Testimonial documents to be attached (CV, work experience cre-
dentials, a copy of your National Identity Card, etc.).
•	 Only shortlisted applicants would be considered as potential candi-
dates for an interview.
•	 Application documents will not be returned to the sender.
•	 All applications should be sent through the post office.
•	 Deadline for application: 10 days from the day of publication in the 
Newspaper.

	 Address:  Please mail your applications to;
                            Asmara Mining Share Company, 
                            P. O. Box 10688 Asmara, Eritrea
	 Applicants shall be required to send a copy to:
                            Mineral Resources Management
                            P.O. Box – 272
                            Asmara
	 Note to Non-Eritrean applicants:  
                         Please send a copy of your application to
                         Aliens Employment Permit Affairs,
                         P. O. Box 7940 Asmara, Eritrea

ስፖርትስፖርት
ተስፋልደት መብራህቱተስፋልደት መብራህቱ

ስፖርትስፖርት

“ሳሊባ ኣብ ስዕረት ኣርሰናል ተሓታቲ’ዩ” ሄንሪፈረንሳዊ ብሉጽ ተጻዋታይ ቴሪ ሄንሪ፡ 
ኣርሰናል ኣብ ግጥም ሻምፕዮንስ ሊግ 
ኤውሮጳ ብለንስ ኣብ ዝተረትዓትሉ፡ 
ተኸላኻላይ ናይ’ታ ጋንታ ዊሊያም ሳሊባ 
ቀዳማይ ተሓታቲ ምንባሩ ሓቢሩ። ቴሪ 
ሄንሪ፡ እቲ ተኸላኻላይ ንወዲ 20 ዓመት 
ኣጥቃዓይ ለንስ ዋሂ ክሕዞ ብዘይምኽኣሉ 
እዩ ዝነቕፎ ዘሎ። ኣብዚ ግጥም ኣርሰናል 
ብመገዲ ገብሬል ጅሰስ ቀዲማ መሪሕነት 
ሒዛ’ኳ እንተነበረት፡ ኣድሪያን ቶማሶንን አልየ 
ዋሂን ንሌንስ ክልተ ሸቶታት ከመዝግቡላ 
ብምኽኣሎም ግን ናይዚ ወቕቲ ቀዳማይ 
ስዕረት ክትወስድ ከም ዝተገደደት ይፍለጥ። 

እዚ ከይኣክል፡ ኣሰልጣኒ ኣርሰናል ስጳኛዊ 
ሚኬል ኣርቴታ ብሉጽ ኣጥቃዓዩ ቡካዮ 
ሳካ ብሰንኪ መጉዳእቲ ካብ ሜዳ ምውጽኡ 
ተወሳኺ ሕማም ርእሲ’ዩ ኮይኑዎ ዘሎ። 
ዝመጽእ ሰንበት ኣርሰናል ኣብ ሜዳኣ 
ኤምሬትስ ንማንቸስተር ሲቲ ከተአንግዳ 
ብምዃና ከኣ፡ ምውጻእ ናይዚ ተጻዋታይ 
ኣሉታዊ ሳዕቤን ክህልዎ ምዃኑ’ዮም 
ተንተንቲ ፕሪመር ሊግ እንግሊዝ ዝእምቱ። 
ሳካ ኣብዚ ግጥም ክህሉን ዘይክህሉን ክሳብ 
ሕጂ ብሓካይም ጋነርስ ዝተዋህበ መግለጺ 

የለን። ናይ ቅድም ተጻዋታይ ኣርሰናል 
ፍሬዲ ሉምበርግ፡ እቲ ወዲ 22 ዓመት 
ተጻዋታይ ኣብዚ ግጥም ከዕርፍ ከም ዝነበሮ’ዩ 
ዝሕብር። ኣርቴታ ነዚ ንኣስታት ሓደ ወርሒ 
ኣብ መጉዳእቲ ዘሎ ተጻዋታይ፡ ንግጥም 
ኣንጻር ማንቸስተር ሲቲ ክዕቅቦ ዘይምኽኣሉ 
እዮም ሉምበርግ ዝርከቦም ብዙሓት ወገናት 
ዝነቕፍዎ ዘለዉ። እቲ ተጻዋታይ፡ ዝሓለፈ 
ሰሙን ኣርሰናል ንቦርንማውዝ 4ብ0 ኣብ 
ዝሰዓረትሉ፡ ን87 ተኸታተልቲ ናይ ፕሪመር 
ሊግ ጸወታታት ኣብ ሜዳ ክረአ ከም ዝኸኣለ 
ሰነዳት ኤምሬትስ የረድኡ። ነዝን ካልእን ኣብ 
ግምት ብምእታው እዮም - እዞም ተንተንቲ፡ 
ሳካ ከዕርፍ ከም ዝነበሮ ዝዛረቡ ዘለዉ።

“ቫራነ ዘብቀዐ’ዩ ዝመስል” ስኮልስናይ ቅድም ኮኾብ ተጻዋታይ ማንቸስተር 
ዩናይትድ ፖል ስኮልስ፡ ተኸላኻላይ ሬድ 
ዴቭልስ ራፋኤል ቫራነ ካብ ጸወታ ኩዕሶ 
እግሪ ብዘለዎ ከይፋኖ፡ ዘለዎ ስግኣት ገሊጹ። 
ንኣስታት ሓደ ወርሒ ብሰንኪ ዘጋጠሞ 
መጉዳእቲ ካብ ጸወታ ዝርሕቕ ቫራነ፡ 
ብቕዓቱ ካብ ግዜ ናብ ግዜ ኣብ ምልክት 
ሕቶ እናኣተወ’ዩ ክመጽእ ጸኒሑ። ቫራነ 
ኣብቲ ብሰሉስ ምሸት ኣንጻር ጋላታሰራይ 
ዝገበርዎ ጸወታ፡ ክልተ ዓበይቲ ጌጋታት 
ከም ዝፈጸመ ይፍለጥ። ንሱ ኣብታ 
ኣክቱርኮግሉ ዘመዓራረያ ሸቶ ምሉእ 
ስሕተት ክፍጽም ከሎ፡ ማውሮ ኢካርዲ ኣብ 
ዘእተዋ ሸቶ ከኣ ነቲ ኣጥቃዓይ ንምርካብ 
ከም ዝተሸገረ ይእመነሉ። እዚ ፈረንሳዊ 
ተኸላኻላይ፡ ኣብ 2021 ካብ ስጳኛዊት 

ሪያል ማድሪድ ናብ ማንቸስተር ዩናይትድ 
ብ35 ሚልዮን ፓውንድ ክመጽእ ከሎ 
ሓደ ካብ ብሉጻት ተጻወትቲ ፕሪመር ሊግ 
ክኸውን’ዩ ተእሚኑሉ ነይሩ። ኣብ 1999 
ማልያ ማንቸስተር ዩናይትድ ወድዩ ናይ 
ሻምፕዮንስ ሊግ ኤውሮጳ፡ ኤፍ ኤ ካፕን 
ፕሪመርሊግን ወናጩ ዝዓተረ ፖል ስኮልስ 
ግን፡ “እቲ ተጻዋታይ ዘብቀዐ’ዩ ዝመስል” 
ክብል’ዩ ብዘይ ሕብእብእ ምስ ማዕከናት 
ዜና ስፖርት ኣብ ዝገበሮ ቃለ-መሕትት 
ኣፍሊጡ።
እዚ ከምዚ’ሉ እንከሎ፡ ኣሰልጣኒ ማንቸስተር 

ዩናይትድ ኤሪክ ተንሃግ፡ ካብ ኣባላት ቦርድ 
እታ ጋንታ ምሉእ ደገፍ ይረክብ ከም ዘሎ 

ተሓቢሩ። እቲ ኣሰልጣኒ ዋላ’ኳ 
ኣብዚ ዓመተ ስፖርት ብጽቡቕ 
ኣይጀምር፡ ሓለፍቲ ኦልድ 
ትራፎርድ ግን ብዘይክኡ 
ነታ ጋንታ ክኣልያ ዝኽእል 
ኣሰልጣኒ ከም ዘየለ ኣፍሊጦም። 
ብሰሉስ ምሸት ኣብ ግጥም 
ሻምፕዮንስ ሊግ ኤውሮጳ ክልተ 
ግዜ መሪሓ ክነሳ ብጋላታሰራይ 
3ብ2 ዝተረትዐት ዩናይትድ፡ 
ኣብ ፕሪመር ሊግ እንግሊዝ’ውን 

ካብ ሸውዓተ ጸወታታት ትሸዓተ ነጥቢ’ያ 
ኣዋህሊላ ዘላ። በዚ’ዩ ኣሰልጣኒ እታ ጋንታ 
ኤሪክ ተን ሃግ ኣብ ወጥሪ ከም ዘሎ ክግለጽ 
ጸኒሑ። ኣባላት ቦርድ ዩናይትድ ግን 12 
ተጻወትቲ ተሰይሮም ከም ዘለዉ ብምግላጽ፡ 
እቲ ኣሰልጣኒ ኣብ ስርሑ ዝትንክፎ ከም ዘየለ 
ኣፍሊጦም ኣለዉ። ኣብቲ ናይ ሰሉስ ጸወታ፡ 
ተን ሃግ ኣብ ጸጋማይ መስመር ምክልኻል 
ንሉክ ሻው፡ ሰርጂዮ ረጉሊንን ማላሲያን 
ብምኽሳሩ ኣማራጺ ስኢኑ ብሞሮካዊ 
ኣምራባት ነቲ ቦታ ከምዝሸፈኖ ይፍለጥ። ካብ 
ሓደሽቲ ኣባላት እታ ጋንታ’ውን እንተኾነ 
ራስሙስ ሆይሉንድ ምስ መስበርቱ ናብታ 
ጋንታ ክመጽእ ከሎ፡ መይሰን ማውንት ከኣ 
ድሕሪ ክልተ ጸወታታት ንሓደ ወርሒ ካብ 
ጸወታ ክርሕቕ ተገዲዱ ከም ዘሎ ኣይርሳዕን። 
መይሰን ግሪንዉድን ኣንቶኒን ብውልቃዊ 
ጸገማት፡ ጃዶን ሳንቾ ከኣ ብጉድለት 
ዲሲፕሊን እውን ክጥቀመሎም ኣይከኣለን 
ዘሎ። ዩናይትድ፡ ቅድሚ ግጥማት ፕሪመር 
ሊግ እንግሊዝ ብምኽንያት ኣህጉራዊ 
ጸወታታት ምቍራጹ፡ ምስ ብረንትፎርድ 
ጸወታ ይጽበያ ከም ዘሎ ይፍለጥ። ተን ሃግ 
ከኣ ንገለ ካብቶም ብመስበርቲ ከሲርዎም ዘሎ 
ተጻወትቲ ክረኽቦም ከም ዝኽእል ይግመት።

ኢብራሞቪች ንጓርዲዮላ ዘሊፍዎ
ሓደ ካብ ብሉጻት ተጻወትቲ ዓለም 

ምዃኑ ዝእመነሉ ሽወደናዊ ዝላታን 
ኢብራሞቪች፡ ምስ ኣሰልጣኒ ማንቸስተር 
ሲቲ ፐፐ ጓርዲዮላ ዓቐኑ ዝሓለፈ 
ዘይምስምማዕ ከም ዝነበሮም ተዛሪቡ። እዚ 
ወዲ 42 ዓመት ተጻዋታይ ኣብ ባርሰሎና 
ኣብ ዝነበረሉ ግዜ’ዩ ምስ ጓርዲዮላ ሕማቕ 
ግዜ ከም ዘሕለፈ ዝሕብር ዘሎ። ናይ 
ሽዑ ኣሰልጣኒ ባርሰሎና ዝነበረ ስጳኛዊ 
ፐፐ ጓርዲዮላ፡ ነቲ ተጻዋታይ ፌራሪ 
ዝዓይነታ ማኪናኡ ሒዙ ናብ ልምምድ 
ከይመጽእ ኣጊድዎ ምንባሩ’ዩ ዝግለጽ። 
ዝላታን ኢብራሞቪች ግን ንመምርሒ 
እቲ ኣሰልጣኒ ዕሽሽ ብምባል ማኪናኡ 

ሒዙ ናብ ቦታ ልምምድ ብምምጻእ 
ይገራጮ ከም ዝነበረ ይሕበር። በዚ’ዩ 
ከኣ እቲ ተጻዋታይ ንጓርዲዮላ “ክብረት 
ዘይብሉ ኣሰልጣኒ” ክብል ብዓውታ 
ዝዝልፎ ዘሎ። ኢብራ ኣብ 2009 እዩ ናብ 
ባርሰሎና ተጸንቢሩ። ማልያ እታ ጋንታ 
ወድዩ ኣብ ዝተጻወተሉ ግዜ ከኣ ኣብ 
29 ግጥማት16 ሸቶታት ከም ዘመዝገበ 
ሰነዳት እዛ ካታሎናዊት ክለብ የረድኡ። 
ይኹን’ምበር፡ ኣብ ኑ ካምፕ ኣብ ዝነበረሉ 
ግዜ፡ ናጽነት ናይ ጸወታ ከም ዘይነበሮ’ዩ 
ዘረድእ። ኢብራ ምስ ፍሉጥ ጋዜጠኛ 
ፒርስ ሞርጋን ኣብ ዝገበሮ ቃለ መሕተት 
“ንፈለማ ግዜ ምስ ፐፐ ጓርዲዮላ ክራኸብ 

ከለኹ ብቐዳምነት ፌራሪ ማኪና ሒዝካ 
ናብ ቦታ ልምምድ ከይትመጽእ ኢሉ’ዩ 
ሓቢሩኒ” ክብል ኣብ ልዕሊ ተጻወትቱ 
ክብረት ከም ዘይነበሮ ኣፍሊጡ። ዝላታን፡ 
እዚ ትእዛዝ ኣብ ዝተዋህበሉ፡ ማኪናይ ሒዘ 
ናብ ልምምድ ንኸይመጽእ ክትዓግተኒ 
መሰል የብልካን ኢሉ ከም ዝመለሰሉ 
ብተወሳኺ ሓቢሩ ኣሎ። ብዝውንኖ 
ብሉጽ ተኽለ ሰብነት ዝልለ ዝላታን 
ኢብራሞቪች፡ ቅዲ ኣጸዋውታ ባርሰሎና 
ንመሲ መታን ክጥዕም፡ ጓርዲዮላ ካብ 
4-3-3 ናብ 4-5-1 ከም ዝተቐየረ’ውን 
ኣብቲ ዝገበሮ ቃለ መሕተት ገሊጹ። 
ዝላታን ኣብ 2018 ቅድሚ ናብ ኤል ኤ 
ጋላክሲ ምኻዱ ካብ ባርሰሎና ብምውጽእ 
ኣብ ኤሲ ሚላን፡ ፒኤስጂን ማንቸስተር 
ዩናይትድን ጽቡቕ ናይ ጸወታ ግዜ 
ከም ዘሕለፈ ይፍለጥ። እቲ ተጻዋታይ፡ 
ኣብ 2020 እውን ደጊሙ ናብ ኤሲ 
ሚላን ብምምላስ ብስምዒት ካብ ጸወታ 
ኩዕሶ እግሪ ከም ዝተፋነወ ኣይርሳዕን። 
ዝላታን ኣብ ታሪኽ ሰሪ ኣ ኢጣሊያ ብ41 
ዓመትን 166 መዓልታትን እቲ ዝዓበየ 
ሸቶ ዘመዝገበ ተጻዋታይ ብምዃን ክብረ-
ወሰን ሒዙ ኣሎ። ንሱ በታ ኣብ ልዕሊ 
ኡዲነዘ ዘመዝገባ ፍጹም ቅላዕ መቕጻዕቲ’ዩ 
ነዚ ክብረ-ወሰን ሒዝዎ።

ዛዕባ ናይ’ዚ ሰሙን
• ናይ ክንፊ ተጻዋታይ ቸልሲ 

ረሂምስተርሊን፡ ጻውዒት ሃገራዊት ጋንታ 
እንግሊዝ ስኢኑ። ሃገራዊት ጋንታ እንግሊዝ 
ኣብ መወዳእታ ናይዚ ወርሒ ኣብ 
ግጥም መጻረዪ ዋንጫ ዓለም 2024 ምስ 
ሃገራዊት ጋንታ ኢጣሊያ ክትጻወት ምዃና 
ይፍለጥ። ስተርሊን በቲ ውሳነ ተቖጢዑ 
ከም ዘሎ’ዩ ዝሕበር። ኣሰልጣኒ ሃገራዊት 
ጋንታ እንግሊዝ ጋረዝ ሳውዝጌይት፡ ነቲ 
ዝሓለፈ ሰሙን ኣንጻር ብራይተን ሃትሪክ 
ዝሰርሐ ኦሊ ዋትኪንስ መሊስዎ ከም 
ዘሎ’ውን ተፈሊጡ ኣሎ። ካብ ሸውዓተ 
ናይ ፕሪመር ሊግ ጸወታታት ሓሙሽተ 
ሸቶታት ኣመዝጊቡ ዘሎ ናይ ዌስትሃም 
ጃሮድ ቦወን ድማ ኣብ የማናይ ክንፊ 
ክጻወት ጻውዒት ቀሪቡሉ ኣሎ።
• ቸልሲ ኣብ ወርሒ ጥሪ ኣብ ዝኽፈት 

መስርሕ ምስግጋር ተጻወትቲ ኤውሮጳ፡ ነቲ 
ብመልክዕ ልቓሕ ምስ ኖቲንግሃም ፎረስት 
ዝጻወት ዘሎ ኣንድሬ ሳንቶስ ክትመልሶ 
ምዃና ተገሊጹ። እዚ ወዲ 19 ዓመት 
ኣከፋፋሊ ክሳብ ሕጂ ማልያ ኖቲንግሃም 
ፎረስት ለቢሱ ናይ ፕሪመር ሊግ ጸወታ 
ኣየካየደን ዘሎ። እዚ ካብ ቫስኮ ዳጋማ ናብ 
ስታንፎርድ ብሪጅ ዝመጽአ ተጻዋታይ፡ 
ኣብ ናይ ቅድመ ምድላው ጸወታታት 
ብሉጽ ብቕዓት ኣርእዩ’ኳ እንተነበረ፡ 
ቸልሲ ንሞይሰስካይሰዶን ሮመዮ ላቪያን 
ኣብ መስመር ምክፍፋላ ብምጽንባራ ግን 
ብመልክዕ ልቓሕ ክትሰዶ ከም ዝተገደደት 
ይፍለጥ።
• ተጻዋታይ ኒውካስል ሲን ሎንግስታፍ፡ 

ጋንታኡ ንፒኤስጂ 4ብ1 ኣብ ዘሕፈረትሉ 
ምሸት ንከይላን ምባፐ ማልያ ክቀያየሩ 
ሓቲትዎ ግን ክሰልጦ ከም ዘይከኣለ 
ተዛሪቡ። ምባፐ ኣብቲ ምሸት፡ ነታ ማልያኡ 
ንወዲ ኬራን ትሪፐር ክህቦ’ዩ መሪጹ። ኣብቲ 
ግጥም ሓንቲ ሸቶ ዘመዝገበ ሎንግስታፍ 
ብዛዕባ’ቲ ኩነታት ኣብ ዝተሓተተሉ፡ 
“ምናልባት ሸቶ ካብ ምምዝጋብ ዓንቂጸዮ 
ከይከውን” ብምባል ክሕጭጭ’ዩ ተሰሚዑ።
• ኣሰልጣኒ ሊቨርፑል ጀርገን ክሎፕ፡ እቲ 

ምስ ቶተንሃም ዘካየድዎ ግጥም ክድገም 

ከም ዘለዎ ተዛሪቡ። ኣብዚ ቶተንሃም 
ዝተዓወተትሉ ጸወታ፡ ተጻዋታይ ሊቨርፑል 
ልዊዝ ዲያዝ ዘመዝገባ ሸቶ ብሓገዝ ቫር 
ከም ዝተሰረዘት ይፍለጥ። ድሒሩ ከም 
ዝተረጋገጸ ግን እቲ ተጻዋታይ ካብ ጸወታ 
ወጻኢ ከም ዘይነበረ ተፈሊጡ ኣሎ። በዚ’ዩ 
ከኣ ክሎፕ፡ እቲ ጸወታ ክድገም ከም ዘለዎ 
ዝዛረብ ዘሎ።
• ግጥማት ዋንጫ ዓለም 2030 ኣብ 

ሽድሽተ ዝተፈላለያ ሃገራት ክእንገድ 
ምዃኑ ላዕለዋይ በዓል መዚ ኩዕሶ እግሪ 
ዓለም ኣፍሊጡ። ፊፋ ኣብቲ እዋን መበል 
100 ዓመት ጽምብል ናይቲ ውድድር 
ከካይድ ምዃኑ’ውን ብተወሳኺ ሓቢሩ 
ኣሎ። ሞሮኮ፡ ስጳኛን ፖርቱጋልን እተን 
ወግዓውያን ኣአንገድቲ ሃገራት ክኾና 
ከለዋ፡ ቀዳሞት ሰለስተ ጸወታታት ናይቲ 
ውድድር ከኣ ኣብ ኡራጓይ፡ ኣርጀንቲናን 
ፓራጓይን ክካየድ’ዩ ተወሲኑ ዘሎ። 
ፈደረሽናት ኩዕሶ እግሪ ኤውሮጳ፡ ደቡብ 
ኣመሪካን ኣፍሪቃን ከካይድዎ ድሕሪ 
ዝጸንሑ ምስጢራዊ ርክባት’ዩ እዚ ቅድሚ 
ሕጂ ተገይሩ ዘይፈልጥ ውሳነ ተበጺሑ። 
ሽድሽቲአን ኣአንገድቲ ሃገራት ብቐጥታ 
ናብዚ 48 ሃገራውያን ጋንታታት ዝሳተፍኦ 
ውድድር ከም ዝሓልፋ’ውን ተረጋጊጹ 
ኣሎ።
• ማንቸስተር ዩናይትድን ማንቸስተር 

ሲቲን ንወዲ 26 ዓመት ናይ ክንፊ ተጻዋታይ 
ብራይተን ካኦሩ ሚቶማ ንምፍራም ኣብ 
ውድድር ከም ዝኣተዋ ይግለጽ ኣሎ። እቲ 
ተጻዋታይ፡ ምስ ብራይተን ዘጽንሖ ሓድሽ 
ውዕል ንምፍራም ይቀራረብ ብምህላዉ 
ግን ክልቲአን ጋንታታት ከይረኽብኦ 
ተኽእሎ ኣሎ። 
• ዴንማርካዊ ኣከፋፋሊ ቶተንሃም ፔረ 

ኤሚሊ ሆይበርግ፡ ካብታ ጋንታ ክወጽእ 
ምዃኑ ኣፍሊጡ። እቲ ወዲ 28 ዓመት 
ተጻዋታይ፡ ኣብታ ጋንታ ናይ ጸወታ ግዜ 
ክረክብ ብዘይምኽኣሉ’ዩ ክወጽእ ምዃኑ 
ዝሕበር ዘሎ። ኢጣሊያዊት ጁቬንቱስ 
ነቲ ተጻዋታይ ክትሓተሉ ከም ዝጸንሐት 
ይግለጽ።

ካሜሩን - ጅሆ ተታሒዞም ዝነበሩ ሰባት ድሒኖም
ኣብ ሰሜናዊን ደቡባዊን ምዕራብ 

ካሜሩን ናይ ገዛእ ርእሶም ሃገር 
ንምምስራት ብዝንቀሳቐሱ ምሊሻታት 
ጅሆ ተታሒዞም ከምዝጸንሑ ዝተገልጹ 
11 ዜጋታት ካሜሮን፡ ብሓይልታት ጸጥታ 
ናይታ ሃገር ብዝተኻየደ ወተሃደራዊ 
ስርሒት ከምዝደሓኑ ተገሊጹ።

ሓይልታት ጸጥታ ካሜሩን ብረቡዕ 
ኣብ ዘካየድዎ ስርሒት፡ እቶም ጅሆ 
ተታሒዞም ዝነበሩ ሰባት ከምዝደሓኑ 
ዝገለጸ ኣመሓዳሪ እቲ ዞባ፡ እቶም ሓንቲ 
ጓል-ኣንስተይቲ እትርከቦም 11 ሰባት 
ኣብ ‘ኪካይኮም’ ዝተባህለ ናይ ግብረ-
ሽበራውያን መዓስከር ከምእተረኸቡ 

ጃፓን፡ ካልኣይ ዙር ምጒሓፍ ጸርገ-ኬሚካዊ ማይ ጀሚራጃፓን፡ ካልኣይ ዙር ምጒሓፍ ጸርገ-
ኬሚካዊ ማይ (ዝተበከለ) ናብ ሰላማዊ 
ውቅያኖስ ከምዝጀመረት ገሊጻ።
መንግስቲ ጃፓን፡ ብምግፋፍ ዓሳ 

ብዝናበሩ ገዛእ ዜጋታቱን ዜጋታት 
ጎረባብቲ ሃገራትን ተቓውሞታት 
ይገጥሞ እኳ እንተሃለወ፡ ካልኣይ ዙርያ 
መስርሕ ምጒሓፍ ጸርገ- ኬሚካዊ ማይ 
ዝሓለፈ ሓሙስ ዳግማይ የሰላስል ከምዘሎ 
ተሓቢሩ።  
ትካል ሓይሊ ኤሌክትሪክ ቶክዮ፡ መስርሕ 

ምጒሓፍ ካልኣይ ዙርያ እቲ ብኩል ማይ 

ኣብ ውሽጢ 17 መዓልታት ክካየድ 
ምዃኑን፡ ኣብዚ ተጠቒሱ ዘሎ መዓልታት 
ድማ፡ ኣስታት 7,800 ቶን ረሳሕ ፈሳሲ 
ክከዓው መደብ ከምዘሎን ኣረዲኡ።
ኣብ ጃፓን፡ ኣብ ዝሓለፈ ወርሒ 150 

ሰባት ዝሓቖፈ ጉጅለ፡ ኣብ ልዕሊ መንግስቲ 
ጃፓንን ተፕኮን ክሲ ብምቕራብ፡ ነቲ 
ኣዛራቢ ኮይኑ ዘሎ ምጒሓፍ እቲ ዝተበከለ 
ማይ ደው ክብሎ ጸዊዑ ምንባሩ ይዝከር።
ኣብ ዝሓለፈ ወርሒ መስከረም ኣብ 

ዝተኻየደ ሓፈሻዊ ዋዕላ ኣህጉራዊ ትካል 
ኣቶማዊ ጸዓት፡ ምክትል ኣቦ-መንበር 
ኣቶማዊ ጸዓት ቻይና ሊዩ ጂንግ ኣብ ዝሃቦ 
መግለጺ፡ ምጒሓፍ ጸርገ-ኬሚካዊ ማይ 
ንስነ-ህይወታዊ ብዙሕነት ዓቢ ስግኣት 
ምዃኑ ገሊጹ።
ንሱ ወሲኹ፡ ኬሚካላት ዝሓዘ ባእታታት 

ብብዝሒ ናብ ማያዊ ኣካል ምፍናው፡ 
ውህሉል ጽልዋ ከስዕብ ከምዝኽእል 
ኣገንዚቡ።

ኣረዲኡ።
ኣመሓዳሪ ናይ’ቲ ዞባ ኣብ ዘውጸኦ 

መግለጺ፡ ሓይልታት ጸጥታ እታ ሃገር 
ዘካየዱዎ ስርሒት ምሉእ ብምሉእ 
ዕዉት ምንባሩ ብምጥቃስ፡ ኣብቲ እቶም 
ምሊሻታት ብቐጻሊ ዝንቀሳቐሱሉ 
ከባቢታት ሰላምን ምርግጋእን ምስፋን 
ኣብ ዝግበር ጻዕሪ፡ ህዝቢ ምስ መንግስቲ 
ምትሕብባር ክገብር ኣተሓሳሲቡ።
ኣብተን ክልተ ቋንቋ እንግሊዝ ዝጥቀማ 

ዞባታት ማለት ሰሜናዊ ምዕራብን 
ደቡባዊ ምዕራብን ካሜሩን ናጻ ሃገር 
ክፈጥሩ ዝንቀሳቐሱ ሚሊሻታት፡ ካብ 
2017 ኣትሒዞም ምስ ሓይልታት 
መንግስቲ ግጭት ከካዪዱ ምጽንሖም 
ይሕበር።
ኣብ ካሜሩን እቶም ብእንግሊዝ 

ዝግዝኡ ዝነበሩ ዜጋታት በቶም 
ብፈረንሳይ ዝግዝኡ ዝነበሩ ዓብላሊ 
ቍጽሪ ዘለዎም ካሜሩናውያን ኣድልዎ 
ከምዝገጥሞም እዮም ዘማርሩ።

ኣውስትራልያ፡ ናብ ዓለማዊ መድረኽ ክሊማ ዳግማይ ትጽንበርኣውስትራልያ፡ ናብቲ ድኻታት ሃገራት 
ኣብ ምቅላስ ክሊማዊ ለውጢ ዘካዪዳኦ 
ንጥፈታት ንምሕጋዝ ብውድብ ሕቡራት 
ሃገራት ዝተመስረተ ዓለማዊ መድረኽ 
ክሊማ ዳግማይ ክትጽንበር ምዃና 
ኣፍሊጣ።
እቲ ብማዕከን ሓምላይ ክሊማ (ጂ.ሲ.ኤፍ) 

ዝፍለጥ መድረኽ ከም ኣካል ናይቲ ኣብ 
2015 ኣብ ፓሪስ ዝተገብረ ስምምዕ 
ክሊማዊ ለውጢ ዝተመስረተ ኮይኑ፡ 
ክሳብ ሕጂ ኣብ 128 ሃገራት ኣስታት 13 
ቢልዮን ዶላር ዝግመት ፕሮጀክትታት 
ከምዘጽደቐ ይፍለጥ።
ኣውስትራልያ፡ ኣብ 2018 ካብቲ 

መድረኽ ቅድሚ ምውጻኣ፡ ኣብ ናይ 

ኣርባዕተ ዓመት ኣባልነታ ኣስታት 
200 ሚልዮን ዶላር ኣውስትራልያ 
ከምዘበርከተት እዩ ዝሕበር።
ሚኒስትሪ ጉዳያት ወጻኢ ኣውስትራልያ 

ፔኒ ቮንግ ኣብ ዝሃበቶ መግለጺ፡ እቲ 
መድረኽ ኣገዳሲ ምዃኑን፡ ብፍላይ ድማ 
ኣብ ሰላማዊ ውቅያኖስ ንዝርከባ ደሴታት 
ሃገራት መስመር ህይወት ምዃኑ ገሊጻ።
ደሴታት ሰላማዊ ውቅያኖስ፡ ብሰንኪ 

ምውሳኽ ጽፍሒ ባሕርን፡ ምስ ልዑል 
ሙቐት ዓለም ዝተሰነየ ተደጋጋሚ 
ህቦብላን ንጽልዋታት ክሊማዊ ለውጢ 
ኣዝየን ዝተቓልዓ ምዃነን እዩ ዝፍለጥ።

መጠን ዋዒ ዓለም፡ ካብቲ ቅድመ-
ኢንዱስትሪያዊ ዘመን ዝነበረ መጠን 
1.5 ዲግሪ ሴንቲግሬድ ጥራይ ክድረት 
ከምዘለዎ ዝገልጽ ውዕል ፓሪስ፡ ሓደ 
ካብቶም ኣዛራቢ ዛዕባ ምዃኑ ይንገር።
ጂ.ሲ.ኤፍ፡ ክሳብ 2030 ኣብ ዘሎ እዋን 

50 ቢልዮን ዶላር ንምእካብ ውጥን ሒዙ 
ከምዘሎ እዩ ዝግለጽ።
ጂ.ሲ.ኤፍ፡ ትሑት መጠን ልቀት 

ካርበንዳይኦክሳይድ ንክህሉን ተሓዳሲ 
ጸዓት ንምዕባይን ወፍሪ ብምግባር 
ንክሊማዊ ለውጢ ንምቅላስ ዝቖመ 
ፍሉይ ዓለማዊ መድረኽ እዩ።

መራሒ ተቓዋሚ ሰልፊ ኡጋንዳ ተቐዪዱ
መራሒ ተቓዋሚ ሰልፊ ኡጋንዳ 

ቦቢ ዋይን፡ ካብ ናይ ደገ መገሻኡ 
ናብ ኡጋንዳ ኣብ ዝተመልሰሉ እዋን 
ብወተሃደራት እታ ሃገር ከምእተቐየደ 
ተገሊጹ።
ቦቢ ዋይን፡ ደቡብ ኣፍሪቃ እትርከበን 

ኣብ ሓያሎ ሃገራት ዑደት ከካይድ 
ድሕሪ ምቕናይ፡ ዝሓለፈ ሓሙስ ናብ 
ኣህጉራዊ መዓርፎ ነፈርቲ ኡጋንዳ ኣብ 
ዝኣተወሉ እዋን እዩ ተኣሲሩ።
ነቲ መራሒ ንምቕባል ሓያሎ ደገፍቲ 

ኣብቲ መዓርፎ ነፈርቲ ከምእተረኸቡ 
ዝገለጹ ጸብጻባት፡ ፖሊስ እታ 
ሃገር ግና ኣቐዲሞም ከም’ኡ 
ዓይነት ምትእኽኻብ ዘይሕጋዊ 
ምዃኑ ከጠንቅቑ ምጽንሖም 
የረድኡ። 
ኣብ ዝሓለፈ ወርሒ፡ 

ተቓዋሚ ሰልፊ ኣብታ ሃገር 
ዘካይዶ ዘሎ ምውድዳብ 
ብምኽንያት ጸጥታዊ ስግኣት 

ደው ከብሎ ፖሊስ ኡጋንዳ ኣዚዙ 
ምንባሩ ኣይርሳዕን።
ኣቐዲሙ ድምጻዊ ዝነበረ ዋይን፡ ቀንዲ 

ነቓፊ ናይቲ ብፕረዚደንት ዮዌሪ ሙሰቨኒ 
ዝምራሕ መንግስቲ ኮይኑ፡ ኣብ ዝሓለፈ 
እዋናት ብዙሕ ግዜ ከምእተኣሰረን 
ብምግሃስ ሰብኣዊ መሰላት ድማ ክሲታት 
ቀሪቡሉ ምንባሩን ይዝከር።
ዋይን፡ ኣብ 2021 ኣንጻር እቲ ንሻድሻይ 

እብረኡ ዝተመርጸ ፕረዚደንት ሙሰቨኒ 
ንፕረዚደንትነት ተወዳዲሩ ምንባሩ 
ይሕበር።

ኣብ ህንዲ፡ ብዕልቕልቕ 14 ሰባት ሞይቶምኣብ ሰሜናዊ ምብራቕ ክፍለ-
ሃገር ሲኪም - ህንዲ ብርቱዕ ዝናብ 
ብምህራሙ ቀላይ ሎናክ ካብ ዓቐን 
ንላዕሊ መሊኡ ክፈስስ ምጅማሩ 
ተገሊጹ።
ኣብቲ ከባቢ ብሰንኪ ዝተፈጥረ 
ዕልቕልቕ፡ ዛጊት 14 ሰባት ከምዝሞቱ 
ተረጋጊጹ። ብተወሳኺ፡ ብውሕዱ 26 
ሰባት ከምዝቖሰሉን፡ 23 ኣባላት ሰራዊት 
ዝርከብዎም ካልኦት 102 ድማ 
ደሃዮም ጠፊኡ ብምህላዉን ቊጽሪ 
ምዉታት ከይውስኽ ተሰጊኡ ከምዘሎ 
ሰበ-ስልጣን እታ ሃገር ሓቢሮም።
ኣብ ክፍለ-ሃገር ሲኪም ኣብ ዝሓለፈ 

ሰሉስን ረቡዕን ኣስታት 40.9 
ሚሊሜተር ዝናብ ከምዝዘነበ ዝሓበረ 
ክፍሊ ሜትርዮሎጂ ህንዲ፡ እዚ ድማ 
ዳርጋ ሓሙሽተ ዕጽፊ ልዕሊ ንቡር 
ምዃኑ ገሊጹ።
በቲ ኣብ መንጎ ህንዲን ኔፓልን 
ብዝርከብ ኣብ ዓለምና ሳልሳይ ዝበረኸ 
እምባ ካንግቸንጁንጋ ተኸቢቡ ዝርከብ 
ቀላይ ሎናክ መሊኡ ብምፍሳሱ 
ዝተፈጥረ ዕልቕልቕ፡ ኣብ ትሕተ-
ቅርጺ እታ ሃገር ከቢድ ዕንወት ወሪዱ 
ከምዘሎ ተሓቢሩ።

ኣፈኛ ሚኒስትሪ ምክልኻል እታ 
ሃገር፡ ነቶም ዝጠፍኡ ሰራዊት 
ንምድላይ ስርሒታት ከምዝጀመረ 
እኳ እንተሓበረ፡ እቲ ንሲኪም ምስ 
ክፍላተ-ሃገር ቤንጋልን ጋንግቶክን 
ዘራኽብ ቀንዲ ጽርግያ ብምፍራሱ 
እቲ መስርሕ ተዓናቒፉ ከምዘሎ 
ኣረዲኡ።
ኣብ ዝሓለፉ ኣዋርሕ ኣብ ካልኦት 
ኣኽራናዊ ከባቢታት ህንዲ፡ ከምኡ’ውን 
ፓኪስታንን ኔፓልን ብርቱዕ ዝናብ 
ዘኸተሎ ዕልቕልቕን ምህማም 
መሬትን ድሕሪ ምኽሳቱ ሓያሎ ሰባት 
ምማቶም ይዝከር።

